
F322-018r,20 CAP. IX. Vnd ſihe/ da brachten ſie zu jm einen Gichtbruͤchigen/ der lag auff einem bette/ ć.
Jſt erſtlich ein ſchoͤne Hiſtoria von dem Gichtbruͤchigen/ Jnn welcher man ſihet/ wie der kranckheit bald zu helffen iſt/
wo zuuor die ſuͤnde hin=
F322-018r,21 weg iſt/ als der vrſprung vnd hauptursach der kranckheiten vnnd alles jammers. Derhalben vnſer
lieber HERR Jeſus der beſte Artzt iſt/ der ſuͤnd vergeben kan. Vnnd diſe ſchicken ſich inn kranckheiten am aller beſten/
die jre ſuͤnd erkennen/ jr leben beſſern/ vnnd Gott vmb vergebung bitten. Daher es auch bey den Chriſten kommen iſt/
das ſie inn kranckheiten das hochwirdige Sacrament/ den leib vnd das blut Chriſti genommen/ vnnd alſo am erſten ſich
mit Gott verſoͤnet haben. Zum andern iſt hie ein troͤſtliche Hiſtoria/ wie der Zoͤlner Mattheus zum Apoſtelampt beruffen
ſey worden. Solches deutet der HERR Chri=
F322-018r,22 ſtus ſelbs dahin/ das diſ z ſein ampt ſey/ die ſuͤnder zur buſſe zu fodern. Buſ z aber heiſſet in boͤſem
leben nicht fortfaren/ ſondern rew vnd leid vber die ſuͤn=

F322-018r,23 de haben/ ſich beſſern/ vnd glauben/ das durch Chriſtum vns alle ſuͤnde ſollen vergeben ſein. Solche
ſuͤnder finden an Chriſto einen gnedigen Herrn/ der ſie eben ſo wenig jrer ſuͤnden will entgelten laſſen/ als Mattheum/
der ein Zoͤlner vnd in einem ſuͤndigen leben geweſen war/ aber dauon ablieſſe/ vnd folget Chriſto nach. Zum dritten/
iſt hie ein feine lehre/ das es kein Gottesdienſt ſey/ jm ſelbs vil leidens vnd hartes leben aufflegen/ Sondern wenn Gott
leiden/ mangel/ vnd anders zuſchickt/ vnd wir als denn ſolchs gern vnd gedultig tragen/ vnd mit hoffnung vberwinden/
das heiſſet Gott dienen/ vnd ein gut werck. Das aber Johannes ſeine Juͤnger zum faſten gewenet hat/ wie ſie hie bekennen/
ſie faſten vil/ ſolches iſt nit der meinung geſchehen/ das ſie damit jnen ein weg zum himel machen/ vnd Gott alſo dienen
solten. Denn mit eſſen vnd trincken kan man Gott nit dienen/ One so ferre man maſ z damit helt/ vnnd Gott dafuͤr
dancket/ ſonder darumb hats Johannes jnen auffgelegt/ das es ein leibs
F322-018r,24 uͤbung wer/ auff das ſie zumbeten/ vnnd dem wort Gottes deſt geſchickter weren. Solchem exempel
folgeten die Phariſeer nicht/ ſondern faſteten dar=
F322-018r,25 umb mehr denn andere leut/ das man ſie ſolte deſte heiliger halten. Aber der Herr leſt solche
leibsuͤbung fallen/ vnd ſagt: Recht faſten heiſſe im creutz vnd vngluͤck ſtecken. Denn ob man da gleich vol auff zu eſſen
hat/ ſo vergehet doch der luſt zum eſſen vnnd trincken fein/ Solchs faſtens/ spricht er/ wird meinen Juͤngern nur zu vil
zu handen kommen/ wenn ich hinweg bin. Darumb neide ſie niemand darumb/ das ſie jetzt/ weyl ich bey jnen bin/ gute
tage haben. Sie ſind zu solchem faſten vil zu schwach/ Jch muſ z jhr ein zeitlang ſchonen/ vnnd sie erſtarcken laſſen. Wenn
man will ein alt tuch mit einem newen flicken/ iſt es vergebens/ das alte tuch helt den ſtich nicht. Also alte ſchleuche
halten den newen Wein nicht. Zu newem thuch/ gehoͤret ein ſtarck tuch. Zu newem moſt/ newe vnd ſtarcke ſchleuch.
Alſo zum Creutz vnnd lei=
F322-018r,26 den gehoͤren ſtarcke hertzen/ sonſt laſſen ſie ſich das ergernuſ z abtreiben/ dar=
F322-018r,27 umb ſchone ich meiner Juenger/ Wenn aber der heilig Geiſt wird kommen/ da wirds zeit sein/ vnd
ſie werdens koͤnnen zukommen/ das ſie faſten vnd lei=
F322-018r,28 den. Yetzund aber iſt es noch zu fruͤ/ ſie ſind zu ſchwach. Da er ſolches mit jnen redet/ Sihe/ da kam
der Oberſten einer/ ć. Hie folgen drey ſchoͤne Exempel/ eines hohen vnd trefflichen vertrawen auff den HERRN Jeſum.
Das erſte/ das der Oberſte glaubet/ der HERR Jeſus werde sein Tochter wider lebendig machen/ wenn er sie nur mit der
hand anruͤre. Das ander vom krancken Weibe/ welches glaubet/ wenn ſie nur ſeinen rock moͤge anruͤren/ ſo werde ſie
geſund werden. Das dritte von zweyen blinden/ welche auch glauben/ er werde ſie ſehend machen. Wie ſie nun glauben/
ſo geſchicht jnen/ denn Chriſtus iſt ein HERR vber tod vnd alles vngluͤck. Derhalben wer auff jn trawet/ wird nit fehlen.
Diſe vnd andere Hiſtorien/ in diſem Capitel/ zeigen/ wie der Herr Chriſtus ſich mit wunderwercken gnugſam habe ſehen
laſſen/ aber bey den Juden war wenig auſ zgericht/ denn ſie wolten nicht glauben/ ſondern leſterten noch den Herrn
Chriſtum/ wie hie von den Phariſeern gemeldet wird. Die Papiſten beweiſen ſich hie redlich/ wie ein groſſen verſtand der
ſchrifft ſie haben. Denn ſie woͤllen damit erhalten/ wie das heilthumb krefftig ſey/ ſintemal hie durch den rock des Herrn
Chriſti/ dem krancken Weib geholffen wird. Aber ſihe wie fein reimet es ſich: Es ſagt der HERR mit klaren worten/ es
habe es we=
F322-018r,29 der das anruͤren/ noch der rock gethan/ ſondern jr glaub. Dein glaub( ſpricht er) hat dir geholffen.
Der glaub nun beruhet auff Gottes wort vnnd zuſa=
F322-018r,30 gung/ welche alle miteinander beruhen auff diſer einigen perſon dem Son Gottes/ vnd nicht auff
ſeinem rock. Denn Marcus zeigt fein an/ wie auch andere den Herrn im gedreng beruͤret haben/ Aber weil es am glauben
fehlet/ halffe ſie ſolches anruͤren nicht/ Diſ z Weiblein aber hilfft es/ nicht als ſteckete die krafft im Rock/ ſondern das ſie
jr vertrawen auff den HERRN Jeſum ſetzet. Das kan jr nicht fehlen. Am ende iſt ein ſehr nuͤtzliche vermanung/ das der
HERR darumb beten heiſt/ das Gott rechte vnd trewe Prediger woͤlle geben. Denn diſ z iſt die hoͤch=
F322-018r,31 ſte Gottesgabe/ Derhalben wo mans hat/ Gott billich dafuͤr gedancket/ vnd ſolche arbeiter ehrlich
vnd wol ſollen gehalten werden. CAP. X. Vnd er rieff ſeine zwoͤlff Juͤnger zu sich/ ć. JSt ein Hiſtoria/ wie vnser HERR
Chriſtus ſeine zwoͤlff Apoſtel auſ z schickt/ das ſie predigen vnnd die leut lehren ſollen/ wie das reich Gottes nahe ſey.
Solchs ampt befilhet er jnen alſo: Das ſie nit ſorgen ſollen/ wie ſie ſich nehren/ vnd wo ſie eſſen vnd trincken woͤllen. All
jr ſorgen ſoll ſein/ wie ſie jren befelch trewlich auſ zrichten/ So will Gott fuͤr ſie auch ſorgen/ das ſie als fromme arbeiter/
jren lohn auch haben ſollen. Sonderlich aber iſt zu mer=
F322-018r,32 cken/ wie hart er denen trowet/ ſo die predig des Euangelij nicht annemen/ noch hoͤren woͤllen/ das
vber Sodoma vnnd Gomorra am juͤngſten tag ein treglicher vrtheil gehen ſoll/ denn vber ſolche verechter des Euangelij.
Der=
F322-018r,33 halb ſoll jederman Gottes wort inn acht haben/ es fleiſſig hoͤren vnnd vben/ Auff das wir ſolchem
grewlichen vrtheil vnd zorn empfliehen moͤgen. Sihe/ ich ſende euch wie die Schaf/ mitten vnter die Woͤlff. Jſt ein ſehr
ſchoͤne predig/ in welcher der HERR Jeſus ſeine Juͤnger erſt=
F322-018r,34 lich warnet/ wie ſie jr predigampt on fahr/ creutz vnd leiden/ nit werden koͤn=
F322-018r,35 nen auſ zrichten/ eben als wenig ein Schafe/ on fahr/ vnter den Woͤlffen ſein kan. Derhalben gehoͤrt
dazu/ das ſie klug ſein/ wie die Schlangen/ vnd ſich an ſolche ergernuſ z nit keren/ vnnd doch/ wie die Tauben/ on allen
falſch/ trew/ vnd fleiſſig jr ampt auſ zrichten/ es ſetzen ſich gleich dawider/ Koͤnig vnd Fuͤr=
F322-018r,36 ſten/ Vatter vnd Mutter/ Freund vnd Feind. Darnach troͤſtet er ſie wider ſolche fahr vnd ergernuſ z/

Referenzkorpus Frühneuhochdeutsch 1.0.2 (https://linguistics.rub.de/ref/) 2

https://linguistics.rub.de/ref/


F322: Summaria Vber die gantze Bibel Diplomatischer Lesetext

vnd spricht: Es werde jm/ dem HERRN Chriſto/ ſelbs alſo ergehen. Derhalb ſollen ſie ſich nichts beſchweren/ vnnd fuͤr
den leuten ſich nichts foͤrchten/ welche nicht mehr denn das leben koͤnnen nemen/ vnd daſſelbige dennoch nicht ehe/
denn es woͤlle es Gott alſo haben/ ſintemal auch alle herlein auff jrem haubt gezelet ſind. Solchen troſt ſolten wir inn allen
noͤten vor vns haben/ ſo wuͤrden wir am creutz vns nit ergern/ ſondern als an einem gewiſſen warzeichen mercken/ weyl
es vns gehet wie vnſerm Hauſ zuatter dem HERRN Chriſto/ das wir ſeine hauſ zgenoſſen ſind/ wuͤr=
F322-018r,37 den derhalb froͤlich ſein/ vnd die Welt mit jrem zorn vnnd wuͤten verlachen/ die vns zu der ehre
fuͤrdert/ das wir vnserm Hauſ zuatter/ dem HERREN Chriſto gleich vnd ehnlich werden/ Erſtlich im leiden/ vnnd
darnach inn der herrligkeit/ Roma.8. Darumb ſpricht er: Prediget getroſt on alle ſchew/ bekennet mich fuͤr den leuten
frey oͤffentlich/ ſo will ich euch fuͤr Gott auch bekennen. Will es Ober=
F322-018r,38 keit/ Vatter vnd Mutter nicht leiden/ ſtehet euch diſe oder jene fahr darauff/ laſſets alles faren/ Jch
will euchs reichlich vergelten. Wer ſein datum dahin nicht ſetzet/ der wird nicht lang ein rechtschaffner Prediger bleiben.
Wer euch auffnimbt/ der nimbt mich auff/ ć. Am ende iſt ein vermanung an die zuhoͤrer diſes worts/ das die ſelben jre
Prediger jnen ſollen laſſen befolhen ſein/ vnd das ſie jnen ſo gering nicht koͤn=
F322-018r,39 nen dienen/ Chriſtus will es reichlich belohnen/ vnd dafuͤr halten/ als were es jm ſelb geſchehen.
Da bedencke was grewliches vrtheils diſe jnen machen/ die jre Pfarrherrn vnd Kirchendiener vbel halten/ vnd wie eines
groſſen ſchatzes vnnd gutes ſie ſich damit berauben/ ſintemal auch ein kalter trunck waſſers nit ſoll vnbelonet bleiben:
Aber die Welt iſt blind/ toll vnd toͤricht/ ſonſt ſolt ſie je die augen auffthun/ vnnd ſich gegen ſo groſſe verheiſſung nicht
alſo ner=
F322-018r,40 riſch halten. CAP. XI. Da aber Johannes im gefengknuſz die werck Chriſti hoͤrt. JSt ein Hiſtoria/
wie Johannes ſeine Juͤnger ſchickt zu Jeſu/ das ſie jn ſehen vnd hoͤren/ vnd alſo an der predig vnd ſeinen wercken lernen
ſollen/ das er der rechte Chriſtus ſey. Derhalben antwortet jnen der HERR Jeſus nit/ ob ers ſey oder nit ſey. Sonder
weiſet allein auff ſeine werck/ vnd leſt ſie ſein predig hoͤren/ auff das/ dieweyl die Propheten ſolchs zuuor von Chriſto
hetten geweiſſagt/ ſie ſelbs jetzund ſchlieſſen solten/ er muͤſte der rech=
F322-018r,41 te Chriſt ſein/ ſintemal er die werck thet/ vnnd die predig fuͤret/ wie die Pro=
F322-018r,42 pheten hetten von Chriſto geweiſſaget. Wie denn/ on zweiffel/ Johannes jnen ſolchs hernach
weitleufftig erkleret/ vnnd ſie zu Jesu/ als dem rechten Chriſt gewiſen hat. Merck aber ſonderlich den ſpruch: Den armen
wird das Euangelium gepredigt/ Vnd ſelig iſt/ der ſich an mir nit ergert. Denn das iſt das hoͤchſte wunderwerck/ das
Chriſtus/ durch ſein wort/ die armen ſuͤnder troͤſtet/ vnd ſie nicht/ wie das Gesetz/ beſchuldigt vnnd verdampt. Solches
wort haben wir noch heutigs tags/ da vns inn ſeinem namen vergebung der ſuͤnde/ vnd ewigs leben verkuͤndigt wird. Aber
es heiſt: Wol dem der ſich an mir nicht ergert. Denn die vernunfft meint/ es ſey zu gering/ an Chriſtum glauben/ ſich
Tauffen/ Abſoluiren/ Communiciren laſſen. Nimbt derhalb andere eygene werck fuͤr/ da ſie dunckt/ es kom̄ ſie herter an.
Alſo ergern ſich noch heutigs tags an Chriſto vnd ſeim Euangelio/ der Bapſt vnd ſein gan=
F322-018r,43 tzer hauff/ Tuͤrcken vnd Juden/ vnd laſſen jnen an dem nicht genuͤgen/ das er den armen das
Euangelium prediget. Da die hingiengen/ fieng Jesus an zu reden zu dem volck/ ć. Woltet jr ein Rhor sehen/ ć. Auff
ſolche geſchicht hebt der HERR Jeſus ein ſchoͤne predigt an/ vnd lo=
F322-018r,44 bet Johannem hoch/ auff das die Juden ſeine lehre annemen ſolten/ Sagt: Er ſey ein beſtendiger
Prediger/ der nicht wie ein Rhor hin-vnd herwancke/ vnd predige nicht nach der leute gunſt. Man lach oder ſehe ſawr
daruͤber/ ſo bleibe er bey der warheit. Zum dritten ſagt er: Er ſey auch mehr denn ein Prophet/ denn Johannes prediget
von Chriſto/ er were allbereit da/ man doͤrffte ſeiner nimmer warten/ vnd zeigt mit fingern auff jn/ das hat nie kein
Prophet gethan/ Sie haben wol auch von Chriſto predigt/ Aber ſie haben nicht koͤnnen ſagen/ wie Johannes: Sihe/ er iſts/
diſen hoͤre/ an diſen glaube/ ſo wirſtu selig/ darumb iſt Johannes mehr denn alle Propheten. Das aber Chriſtus ſpricht:
Der kleineſt im Himelreich/ iſt groͤſſer denn er/ Damit zeigt er auff das ergernuſ z/ da oben von geſagt/ da die leut Johanni
darumb nicht glauben/ das Chriſtus ſo ein kleines geringes anſehen hat/ als ſey er der ge=
F322-018r,45 ringſt im Himelreich. Nach ſolcher predig lobet der Herr Jeſus die ſelige zeit/ da vil ein andere
predig gienge/ denn vnter dem Gesetz gepredigt ward. Vnd ſagt: Solche ge=
F322-018v,01 nadenpredigt werde fortan mit allem gewalt gehn/ vnd die leut werden ſich darumb reiſſen/ vnd mit
gantzem ernſt darumb annemen werden. Allein die Juden/ welche Chriſtum am meiſten hoͤrten/ vnd vmb jn waren/ die
woͤllen das Euangelium nicht. Prediget es jnen Johannes/ ſo leſtern ſie es/ vnnd ſa=
F322-018v,02 gen: Es ſey ein Teufliſche predig. Prediget es jnen Chriſtus/ ſo ſagen ſie: Er ſey ein Prediger fuͤr
loſe buben. Derhalben trowet er/ vnnd ſagt: Kein ſuͤnde ſey vnter den Heyden ſo groſ z/ als die verachtung des heiligen
Euangelij/ Ja Sodoma vnd Gomor=
F322-018v,03 ra haben ſich nicht ſo hart verſuͤndiget. Derhalben mueſſen die Juden/ vnnd alle verechter des
Euangelij/ am Juͤngſten tag ein ſchwerer vrtheil leiden/ denn alle Heyden/ ſampt Sodoma vnd Gomorra/ ć. Zu der
ſelbigen zeit antwortet Jeſus/ vnd ſprach: Jch preiſe dich Vatter/ vnd Herr himels vnd der erden/ ć. Am ende troͤſtet
der HERR Jeſus ſich vnnd alle Chriſten/ wider ſolche ergernuſ z der verachtung des Euangelij/ vnd ſagt: Es ſey Gottes
wolgefal=
F322-018v,04 len alſo/ das diſe gnadenpredig den weyſen vnd verſtendigen verborgen/ vnd den armen vnd elenden
leutlein offenbart werde. Dieſelben allein nemen Je=

F322-018v,05 ſum fuͤr den rechten Chriſt an/ Denn weyl ſie ſich fuͤr arme ſuͤnder erkennen/ frewen ſie ſich/ das
Gott durch Chriſtum will gnedig ſein. Vnnd kommen durch jn zum rechten erkendtnuſ z Gottes/ das ſie wiſſen/ Gott
woͤlle genedig ſein/ ſuͤnde vergeben/ vnnd ſelig machen/ durch Chriſtum/ auff diſe weiſ z kan niemand Gott kennen/ er
kenne denn zuuor Chriſtum. Vermanet alſo jeder=
F322-018v,06 man/ das man ſolche predig nicht verachten/ ſondern annemen woͤlle/ vnnd verheiſſet troſt vnd
ergetzung der Seelen/ in allerley creutz vnd leiden/ wenn man es allein durch gedult vberwindet/ vnnd ſich durch feſten
glauben an Jeſum Chriſtum helt. Denn hie ſtehets beides/ Chriſtus hat ein joch vnd einen laſt/ den er ſeinen Chriſten
aufflegt. Aber da iſt der troſt dabey/ durch jn ſoll es vns ein ſanfftes joch vnd leichte laſt werden/ wenn wir lernen von jm
erſtlich ſanfftmuͤtig ſein/ vnd nicht zuͤrnen/ wenn es vns vbel gehet. Vnd dar=
F322-018v,07 dnach emuͤtig ſein/ das wir nicht vberſich begeren/ vnd vns ſelbs empor woͤl=
F322-018v,08 len heben. Wer alſo gedultig vnd demuͤtig iſt/ der wird an Chriſto einen ru=
F322-018v,09 ckentrager haben/ der jm das joch ſanfft/ vnd die laſt leicht wird machen. Wir muͤſſen aber die kunſt
von jm lernen/ inn der Welt gehet das widerſpil/ Denn niemand leſt ſich gern trucken. Vnnd wenn es vbel zugehet/ wird
jederman vnleidlich/ vnnd gedenckt ſich zu rechnen/ Aber Chriſtus tregt vns einander Exempel fuͤr. CAP. XII. Zu der
zeit gieng Jeſus durch die ſaat/ am Sabbath/ ć. HJE ſind erſtlich zwo Hiſtorien vom Sabbath/ Denn die Phariſeer ſtraffen
die Juͤnger Jeſu/ das ſie am Sabbath ehern auſ zraufften/ vnd aſſen/ vnnd hielten es fuͤr vnrecht/ am Sabbath ein krancken
menſchen heilen. Aber der Herr Jeſus deutet das dritte gebot vom Sabbath fein/ das dadurch nit( wie die Phariſeer
meineten) alle werck verboten/ Sonder gute werck zuthun gebotten ſind. Denn es heiſt das dritte gebot nit alſo: Du ſolt
den Sabbath feyren/ oder muͤſſig gehen/ ſondern du ſolt den Sabbath heili=
F322-018v,10 gen/ das iſt/ mit heiligen wercken zubringen. Nun iſts aber ein heiligs werck/ dem menschen inn
ſeiner not trewlich helffen/ denn Gott hat es ſelb geheiſſen vnd befolhen. Widerumb iſt Gott damit nicht gedienet/ wenn
man hunger leidet/ vnd dem leib wehe thut. Denn eben dazu hat Gott eſſen vnd trincken erschaffen/ das der leib damit
erhalten werd. Das aber heiſt Gott dienen/ wie Oſeas ſagt am6. Barmhertzigkeit uͤben/ das iſt/ dem nechſten alles guts
beweiſen/ Vnd Gott erkennen/ das iſt/ ſein wort vor augen haben/ vnnd dem ſelben trewlich folgen. So leſterten die
Phariſeer Gottes wort/ vnnd wol=
F322-018v,11 ten jres faſtens vnd ſtrengen lebens halb/ fuͤr heilig gerhuͤmet ſein/ Derhalben entſchuldiget der
HERR ſich vnd ſeine Juͤnger/ das ſie/ als vnſchuldige/ dar=
F322-018v,12 umb nit ſollen verdampt werden/ vnd ſagt ein trefflich wort: Des menschen Son iſt ein Herr auch
vber den Sabbath/ ć. Mit welchen worten er anzeigt/ das die/ ſo an jn glauben/ diſe freyheit ſollen haben/ das der Sabbath/
vnd das gantze geſetz/ ſie nit verdammen/ ſondern ſie durch Chriſtum Jeſum Herrn daruͤber ſein ſollen/ ſonderlich wo es
die noth vnd lieb erfordert/ wie in diſen zweyen fellen hie geſchicht. Am ende iſt ein ſchoͤner ſpruch des Propheten Eſaie/
von dem ampt vn=
F322-018v,13 ſers lieben HERRN Jeſu Chriſti/ das er dazu von Gott erwehlet ſey/ das er auch den Heyden
predigen/ vnnd ſie Gottes willen leren ſoll. Solch ampt werde er aber dermaſſen fuͤren/ das er aller armen gewiſſen
ſchonen/ jnen auſ z helffen/ ſie mit Gottes gnade troͤſten/ vnd heilen werde. Derhalben alle Heyden auff des HERRN
Chriſti namen hoffen/ das iſt/ durch jhn allein verge=
F322-018v,14 bung der ſuͤnden/ vnd ewigs leben gewarten ſollen. Jm Hebreischen lauten die wort anders/ Denn
der Euangeliſt hat/ wie sonſt gemeiniglich im newen Teſtament/ der Griechiſchen Bibel gefolget/ vnd trifft doch die
meinung zu=
F322-018v,15 ſam̄. Die Jnſulen/ ſpricht der Prophet/ werden auff ſein geſetz warten/ das iſt/ die Heyden werden
an ſeinem wort alle hoffnung vnd freud haben/ vnnd ſich troͤſten/ das jnen durch chriſtum vergebung der ſuͤnde/ vnd
ewiges leben zugeſagt iſt. Da ward ein beſeſſener zu jm bracht/ der war blind vnd ſtum̄/ ć. Jſt ein Hiſtoria/ wie der Herr
Jeſus einen beſeſſenen/ blinden vnd ſtum=
F322-018v,16 men menſchen geſund macht. Solchs wunderwerck nimbt das volck alſo an/ das es frey bekennet/
vnnd dafuͤrhelt/ der Herr Jeſus ſey der rechte Chri=
F322-018v,17 ſtus. Denn die Propheten hetten es alſo geweiſſaget/ Chriſtus wuͤrde mit ſolchen wunderzeichen ſich
laſſen ſehen. Aber die Phariſeer leſtern jn ob ſol=
F322-018v,18 chem herrlichen werck/ vnnd ſagen: Er thue ſolches mit des Teufels huͤlffe. Darumb fahet der Herr
Jeſus ein ſchoͤne predig an/ vberweiſet die Phari=
F322-018v,19 ſeer mit guten vernuͤnfftigen vrſachen/ das er ſolches durchs Teufels huͤlffe nicht thue/ ſondern thue
es durch den geiſt Gottes. Solches ſolten ſie anne=
F322-018v,20 men/ als ein gewiſſ zeugnuſ z des reichs Gottes/ Denn des Teufels reich kan nicht zerſtoͤret werden/
denn durch das reich Gottes. Vnd weil Chriſtus den Teufel mit macht vnnd wider seinen willen auſ ztreib/ muſſ folgen/
das er des Teufels Herr/ vnd ſtercker denn der Teufel ſey. Solches woͤllen die Phariſeer mutwillig nit ſehen/ Darumb/
weyl ſie auff solcher leſterung beharren/ ſagt der HERR: Es ſey ein ſuͤnd in heiligen Geiſt/ welche weder hie noch dort
vergeben wird. Denn wer den Herrn Chriſtum nit will erkennen/ noch an nemen/ als ein helffer wider den Teufel/ der
wird kein huͤlff wider den Teu=
F322-018v,21 fel vnd die ſuend ſonſt koͤnnen finden. Vnnd drowet der Herr ſolchen leſterern ein grewlichs vrtheil

Referenzkorpus Frühneuhochdeutsch 1.0.2 (https://linguistics.rub.de/ref/) 4

https://linguistics.rub.de/ref/


F322: Summaria Vber die gantze Bibel Diplomatischer Lesetext

am Juengſten tag. Denn ſo man von einem jeden vn=
F322-018v,22 nuͤtzen wort muſ z rechenſchafft geben/ am Juͤngſten tag/ ſo muͤſſen ſolche le=
F322-018v,23 ſterung ſonderlich grewlich geſtraffet werden. Fuͤr ſolcher ſuͤnde laſt vns trewlich huͤten/ vnd vnſern
lieben Herrn Chriſtum erkennen vnd annemen/ als den/ der darumb in die welt iſt kommen/ das er des Teufels tyranney
vnd reich zerſtoͤre/ vnd vns ſolches ſiegs theilhafftig mache. Wie er hie vom ſtar=
F322-018v,24 cken ſagt/ das er den raub werde auſ ztheilen. Denn Chriſtus vberwindet nit allein den Teufel/
Sondern schencket auch den heiligen Geiſt/ vnd damit gibt er vns wider/ was der Teufel im Paradeiſ z vns genommen hat.
Meiſter/ wir wolten gern ein zeichen von dir ſehen/ ć. Hie findet ſich ein ander hauff/ der nit ſo grob leſtert/ als die
vorigen/ vnd dennoch auch nichts taug. Die halten jm an/ vnnd dringen darauff/ der Herr Jeſus ſoll es mit wunderzeichen
beweiſen/ das er auſ z Goͤttlicher krafft sol=
F322-018v,25 ches thu. Aber der Herr gibt jnen ein kurtzen beſcheid/ vnd ſagt: Weyl ſie an diſen zeichen ſich
nicht woͤllen ſettigen laſſen/ ſo werde Gott jnen ein zeichen geben/ an dem ſie ſich nur ergern/ vnd nichts beſſern
ſollen/ nemlich/ das er der Herr Jeſus eines ergerlichen tods ſterben werde. Vnd gleich wie Jonas war in des Walfiſches
bauch/ Alſo ſoll des menſchen Son mitten in der Erden/ das iſt/ im tod vnd grabe ſein/ aber doch am dritten tage
wider aufferſtehen. Die ſich nun an ſeinem tod ergern/ werden ſeiner aufferſtehung nit glauben/ vnd alſo in jren ſuͤnden
verdampt werden. Vnnd drowet der HERR diſem vnglaubigen hauffen/ gleich wie jenen/ das Heyden am Juͤngſten
tage auff tretten/ vnnd diſe vnglaubige verdammen werden/ die Gottes wort ſo klar haben/ vnd ſo groſſe zeichen mit
augen ſehen/ vnd dennoch nicht glauben/ So dagegen die Niniuiten dem armen Propheten Jona/ vnnd die Koͤnigin vom
mittage dem Koͤnig Salomo geglaubet hat/ on alle zeichen. Wenn der vnſauber geiſt von dem menſchen auſ zferet/ ć. Hie
beſchleuſt der HERR diſe Predig/ vnd drowet erſtlich der vnglaubi=
F322-018v,26 gen Synagog/ weyl sie Chriſtum vnd ſein Euangelium/ durch welches ſie auſ z des Teufels Tyranney
moͤchte erledigt werden/ nicht woͤlle annemen/ So werden ſie vnter des Teufels Reich bleiben/ vnd ewig muͤſſen verdampt
werden. Zum andern warnet er/ das wir nicht ſollen ſicher ſein/ noch GOTTES wort gering achten/ Denn ob der Teufel
ſchon ein zeitlang auſſen bleibt/ kan er doch/ wo man mit fleiſſigem beten/ vnnd teglicher vbung des worts Got=
F322-018v,27 tes nicht zuuor kombt/ vnnd wehret/ wider einſchleichen. Vnnd drowet der Herr/ es werde als denn
erger denn zuuor/ mit ſolchem Menſchen werden/ Wie wir leider an den ſichern/ vndanckbarn Chriſten/ ſonderlich aber
am gantzen Bapſtumb ſehen. Darumb huͤte dich/ ſey nicht sicher/ vnnd bete fleiſ=
F322-018v,28 ſig/ vnd halt dich zu Gottes wort. Sihe/ dein Mutter vnd deine Bruͤder ſtehen drauſſen/ ć. Am ende
iſt ein Hiſtoria/ von der Mutter vnd Bruͤdern Jeſu/ mit wel=
F322-018v,29 cher der Herr auch anzeigen will/ es ſoll die Juden nicht helffen/ das ſie nach dem fleiſch Abrahams
kinder ſind. Denn wer da will Gottes kind ſein/ der muſ z den willen des Vatters im Himel thun/ das iſt/ an Chriſtum
glauben/ vnd das Euangelium annemen/ Auſſer diſem ſoll die Juden nichts fuͤrdern zum Reich vnd gnade Gottes. CAP.
XIII. Jeſus redet zu jnen mancherley durch gleichnuſſe/ vnnd ſprach: Sihe es gieng ein Seeman auſ z zu ſeen/ ć. JN
diſem Capitel ſind erſtlich zwo gleichnuſſe/ inn welchen der Herr anzeigt/ was dem Euangelio auff Erden den groͤſten
ſtoſ z thue/ das es ſo wenig leut annemen/ glauben vnd ſelig werden. Derhalben dienen diſe gleichnuſſe dazu/ das man
nicht darumb das Euangelium fuͤr ein vnrechte lehre halten ſoll/ obgleich die leut ſich nit ſonders drauſ z beſſern. Denn
ſolchs iſt nit der lehre/ ſonder des Teufels vnd der leut ſchuld. Gleich wie es nit am ſamen gelegen iſt/ das er nicht
allenthalben auffgehet/ vnnd frucht bringt/ es iſt am erdboden gelegen/ biſ zweylen auch am wetter. Darnach dienet die
erſte gleichnuſſe ſonderlich dazu/ das wir die erger=
F322-018v,30 nuſſe/ die der HERR anzeiget/ meiden/ vnd das wort mit frucht hoͤren ſollen. Die erſte hindernuſ z
des Euangelij/ iſt der Teufel/ welcher die hertzen vom wort abzeuhet/ das ſie es nit achten/ ſondern inn wind ſchlagen/
als ſey nit vil dran gelegen/ Derhalben iſt von noͤten/ das man mit ſonderlichem fleiſ z vnnd ernſt/ das wort hoͤre/ es
ſtetig uͤbe/ vnd im hertzen habe/ Vnd Gott bitte/ das er durch ſeinen heiligen Geiſt/ es tieff inn vnsere hertzen woͤlle
einpflantzen/ vnd vor diſem vnfall gnedig behuͤten. Die ander hindernuſ z iſt das Creutz vnnd die verfolgung/ Welcher alle
Chriſten gewarten muͤſſen. Derhalben iſt von noͤten/ das man einen groſſen mut faſſe/ ehe leib vnd leben laſſe/ vnd ehe
alle Welt zum feind habe/ denn das man vom wort wolt abweichen/ wie der HERR oben geſagt hat11. Die gewaltigen
reiſſen es zu ſich/ Denn der ein Chriſt will ſein/ muſ z nit ein wei=
F322-018v,31 ches/ bloͤdes hertz haben/ ſondern etwas wagen/ vnnd leiden. Denn die Welt leſt das wort nicht
vnangefochten. Die dritte hindernuſ z/ ſind die doͤrnen/ das iſt/ weltliche ſorge vnnd be=
F322-018v,32 trug des reichthumbs/ welche die hertzen alſo einnemen/ das man nicht raum noch zeit hat/ an
das wort zugedencken/ wie wir leider an der welt Exempel ſehen/ vnd mit henden vnd fuͤſſen vns gnug zu weren haben/
das es vns nicht auch widerfare. Derhalben wo das Euangelium soll frucht bringen/ da muſ z es mit ernſt gehoͤret/ vnnd
mit feſtem glauben gefaſſet ſein/ Es muſſ auch auſ zgeharret/ vber dem wort gelitten/ vnnd alle andere zeitliche ſorge
auſ zgeschlagen ſein. Das heiſt als denn ein rein hertz vnnd guter acker. Da wird auch die rechte frucht/ das ewige leben/
vnd hie auff erden ein Gottſeliges vnd Gottſfoͤrch=
F322-018v,33 tiges weſen folgen. Derhalben preiſet der Herr hie wol billich/ ſo das Euan=
F322-018v,34 gelium annemen/ Dagegen die andern mit ſehenden augen blind/ vnd ellende arme leute ſind/ die
es hoͤren/ aber doch nicht glauben/ noch froͤmmer werden/ Wie der Prophet hat weiſ zgeſagt. Er leget jnen ein ander

gleichnuſ z fuͤr/ vnd ſprach: Das Himel=
F322-018v,35 reich iſt gleich einem Menſchen/ der guten Samen auff ſei=
F322-018v,36 Acker ſeet/ ć. Die ander gleichnuſ z vom boͤſen ſamen/ dienet erſtlich dazu/ das mans dem heiligen
Euangelio nit ſoll ſchuld geben/ das allwege ſo vil Rotten vnd Ketzereyen/ vnd ſonſt allerley ergerniſ z ſich finden/ wo die
reine lehre auffge=
F322-018v,37 het/ Denn ſolches iſt des Teufels ſchuld/ der richtet ſolch ergernuſ z an. Zum andern/ leret diſe
gleichnuſ z/ was die Prediger zu ſolchem ergernuſ z der lehre vnd des lebens thun ſollen/ nemlich/ das ſie fleiſſig wachen/
jmmer fort Got=
F322-018v,38 tes wort predigen/ vnd mit demſelben weren ſollen. Will man ſich aber nicht daran keren/ ſo ſollen
ſie darumb weder ſchwert noch gewalt brauchen. Den̄ ſolches iſt nicht den Predigern/ ſondern weltlicher Oberkeit
befolhen/ die ſoll kein oͤffentlich ergernuſ z/ weder am leben noch an der lehre vngeſtrafft laſſen hingehen. Was aber die
weltliche Oberkeit nit ſtraffet/ oder nicht kan ſtraf=
F322-018v,39 fen/ ſolches wird Gott an jenem tage ſtraffen/ Die Prediger ſollen derhalb auſ z jrem beruff nicht
ſchreiten/ vnd ſich des ſchwerts vnnd gewalthafftigen zwangs vnterfangen/ welches der weltlichen Oberkeit befolhen iſt/
Denn das Helias die Baalspfaffen ſelbſt toͤdtet/ vnd Chriſtus die kauffer vnd ver=
F322-018v,40 kauffer auſ z dem Tempel mit gewalt treibet/ ſolches ſind ſondere werck vnd gaben/ ſollen derhalb
nit fuͤr gemeine Exempel gerechnet werden. Ein ander gleichnuſ z leget er jnen fuͤr: Das Himelreich iſt gleich einem
Senffkorn/ ć. Nun folgen etliche ſchoͤne gleichnuſſen/ vom Euangelio/ wie ein edel/ theur/ vnnd gewaltig wort es ſey/ Ob
es gleich fuͤr der Welt veracht wirdt/ vnnd gering ſcheinet/ wie ein klein Senffkoͤrnlein/ welches das anſehen nicht hat/
das ſo ein groſſer baum darauſ z werden soll. Jtem/ wie ein wenig ſawr=
F322-018v,41 teig/ der doch den gantzen teyg durchseuret. Abermal iſt gleich das Himelreich einem verborgen
ſchatz im Acker/ ć. Die ander zwo gleichnuſſe/ vom ſchatz im Acker/ vnnd dem koͤſtlichen Perlen/ neben dem/ das ſie
das Euangelium vns hoch preysen/ leren ſie auch/ das man auff erden nichts hoͤhers achten/ vnnd lieber alles ſoll faren
laſſen/ Gelt vnd gut/ leib vnd leben/ Weib vnd Kind/ ehe man ſich von dem Euan=
F322-018v,42 gelio wolte abtreiben laſſen. Denn das ander alles iſt zeitlich/ vnnd wir koͤn=
F322-018v,43 nen ſein lenger nicht/ denn hie auff erden/ genieſſen vnd gebrauchen. Das Eu=
F322-018v,44 angelium aber iſt eine krafft Gottes/ ewig ſelig machend alle/ ſo daran glau=
F322-018v,45 ben/ Roma.1. Abermal iſt gleich das Himelreich einem Netze/ das ins Meer geworffen iſt/ damit
man allerley gattung fahet/ ć. Das letzte gleichnuſ z vom netze/ leret vns von dem gemeinen ergernuſ z/ Obgleich das
Euangelium ein reine/ gute/ ſelige lehre iſt/ ſo nimbts doch nit jederman an/ Der meiſte theyl hoͤrets/ beſſert ſich aber
nichts darauſ z. Das muſ z man alſo geſchehen laſſen/ vnd Gott die ſach befelhen/ der wird an jenem tage die glaubigen
wol wiſſen von den vnglaubigen falſchen Chriſten zu scheiden. Jnn mitler zeit muͤſſen wir es leiden/ das jmmerdar boͤse
vnter den guten ſind/ vnd ſollen alle Prediger ſich dafuͤr huͤten/ das ſie das jene nit in ſinn nemen/ ſie woͤllens alls rein/
vnd ohn fehl haben/ wie die Nouatiani vnd an=
F322-019r,01 dere etzer theten/ Denn es gehoͤrt in jenes leben/ da ſoll es alles rein ſein. Darumb ein jeglicher
Schrifftgelerter/ zum Himelreich geleret/ iſt gleich einem Hauſ zuatter/ der auſ z ſeinem ſchatz newes vnd altes herfuͤrtregt/
ć. Diſ z ſtuͤcklein gehoͤrt fuͤr die Prediger/ das ſie wiſſen/ wobey jhr ampt wenden ſoll/ das ſie nicht zu weit greiffen/
Nemlich/ das ſie hie auff Erden mehr nicht koͤnnen thun/ denn das ſie das wort recht ſchneiden/ wie Sanct Paul redet/
das iſt/ das ſie denen/ die ſich nicht beſſern woͤllen/ Gottes zorn vnd Geſetz/ Den andern aber/ so jre ſuͤnde erkennen/
vnnd ſich begeren zu beſ=
F322-019r,02 ſern/ Gottes gnade vnd barmhertzigkeit fuͤrhalten/ vnnd ſich damit troͤſten/ vnd auffrichten ſollen.
Dabey ſollen ſie fuͤr vnd fuͤr bleiben/ vnd ſonſt kein an=
F322-019r,03 der weltlich mittel ſuchen/ dem ergernuſ z damit zu wehren. Am ende iſt ein Hiſtoria/ wie den
Herrn Chriſtum ſeine Landsleut ver=
F322-019r,04 achteten. Welchs vns dazu dienet/ das wir nur auff die lehre/ vnd sonſt auff nichts ſollen ſehen. Jſt
die lehre rechtſchaffen/ ſo ſollen wir ſie mit glauben an nemen/ vnd vns an der Perſon/ ſie ſey gleich hoch oder gering/
nit ergern/ wie die vnglaubigen Juden theten. CAP. XIIII. Herodes hette Johannem gegriffen/ gebunden/ vnd ins ge=
F322-019r,05 fengknuſ z gelegt/ ć. Jſt erſtlich ein Hiſtoria/ wie der Tauffer Johannes von Herode im gefengknuſ z
enthaubtet wird/ Darumb/ das er Herodem/ des Ehebru=
F322-019r,06 ches halben mit ſeines Bruders Weibe/ ſtraffet/ vnd ſpricht: Es iſt nicht recht/ das du deines Bruders
Weibe haſt. Wir lernen aber erſtlich hie/ wie das Predigampt frey gehen/ vnnd niemand ſchonen ſoll/ Sondern an jeder=
F322-019r,07 man/ hohes vnd nidriges ſtandes/ ſtraffen was vnrecht iſt. Zum andern le=
F322-019r,08 rets/ das der lohn ſolcher trewer vermanung ſey der tod/ vnd allerley verfolgung hie auff erden. Aber
in jenem leben/ ſoll es reichlich belohnet werden. Sonderlich aber iſt hie zu mercken/ weyl Johannes der hoͤchſte Predi=
F322-019r,09 ger/ nach Chriſto/ eines ſolchen ſchmehlichen vnnd menſchlichen todtes hat muͤſſen ſterben/ das
wir vns keiner verfolgung beſchweren ſollen/ die wir dem heiligen S. Johanni noch ſehr vngleich ſein. Die ander Hiſtoria
von den fuͤnff broten/ vnd zwen fiſchen/ iſt sehr troͤſt=
F322-019r,10 lich/ das wir Gott trawen/ vnd nicht ſorgen ſollen/ wie wir ernehret werden. Denn ſo wir bleiben

bey Chriſto vnd ſeinem wort/ ſo haben wir ein ſolchen Herrn/ der keins groſſen vorraths bedarff/ er kan ſeinen ſegen
dermaſſen zu einem geringen anfang geben/ das wir vnſer lebtag alle fuͤlle haben/ Denn er iſt allmechtig/ vnd will vns
nicht laſſen/ noch ſein huͤlffe verſagen/ wenn wir nur jm trawen/ vnd vmb alles/ was wir beduͤrffen/ jn bitten. Das aber ſo
vil armer elender leut ſind/ die niergends fuͤrsich kommen/ das iſt gemeinigklich jhr eygen ſchuld. Denn der meiſte theil
gehet hin/ fragt nach Gottes wort nichts/ fuͤret ein ergerlichs leben/ vnnd foͤrchtet Gott nicht/ da muſſ Gott ſich zornig
erzeigen/ vnd ſtraffen. Wo aber fromme Gottesfoͤrchtige leut mangel leiden/ das geſchicht ein zeitlang/ jren glauben zu
uͤben. Sie ſollen aber endlich Gottes ſegen gewiſ zlich erfaren/ wie Chriſtus ſpricht: Selig ſeyt jhr/ die jr hungert/ denn jr
ſolt sat werden/ Luc.6. Die dritte Hiſtoria von der not auff dem Meer/ vnd wie S. Petrus ſich in das Meer begibt/ auff des
HERRN Chriſti wort/ iſt ſehr wol zu mercken. Denn erſtlich lernen wir hie/ wie die anfechtung nicht auſſen bleibt/ wo
der Herr Chriſtus ſich von vns thut/ vnd vns allein leſſet. Aber troͤſtlich iſt es/ das er die ſeinen in der not nicht leſſet/
ſondern ſich wider zu jnen findet/ vnnd jnen rath ſchaffet. Wie er spricht: Seit getroſt/ Jch bins/ Foͤrchtet euch nicht.
Als wolt er ſagen: Wo ich nicht bin/ da hat man vrſach gnug ſich zu foͤrchten/ denn der Teufel hat ſeinen raum/ Aber wo
ich bin/ da ſey jederman getroſt/ denn ich will niemand on huͤlffe laſſen/ wer mir trawet. Wie man denn an Petro ſihet/
So lange er dem wort des Herrn trawet/ helt das Meer ſo feſt als ein maur/ das er ſicher darauff ſtehen vnd gehen kan.
Aber da er ſich den wind ſchrecken/ vnd das vertrawen auff des Herrn Chriſti wort vnd befelch faren leſt/ da kan weder
das Meer halten/ noch Petrus mehr darauff gehen/ ſondern hebt an zu ſincken wie andere/ ſo on glauben ſind. Vnd hie
ſehen wir/ wie bald es geſchehen iſt/ das auch ein ſtarcker glau=
F322-019r,11 be in der anfechtung ſincket. Derhalben bedarff es wol/ das man nicht ver=
F322-019r,12 meſſen ſey/ ſondern inn Gottes forcht lebe/ vnd on vnterlaſſ bette/ wenn wir ſtehen/ das wir nicht
fallen. Wie Petrus hie betet/ vnd ſpricht: HERR/ huͤlffe mir. Vnd diſ z Exempel iſt ſonderlich in dem fall troͤſtlich/ das
wir ſehen/ das Gott den ſchwachglaubigen Petrum nicht ſincken leſt/ da er ſchreyet/ vnnd huͤlffe begeret. Am ende wird
gemeldet/ warumb Chriſtus ſolch wunder gethan habe/ Nicht darumb/ das er die Juͤnger etwas ſeltzams habe woͤllen ſehen
laſſen/ Sondern das ſie an ſolchem erkenneten/ vnd glaubeten/ er were Gottes Son/ dem alle Creatur muͤſten vnterworffen
ſein. Wie eben vmb ſolcher vrſach willen Chriſtus hie huͤlfft allerley krancken/ die zu jm gebracht wurden/ vnd nur ſein
kleid anruͤrten. CAP. XV. Da kamen zu jm die Schrifftgelerten vnd Phariſeer von Jeruſalem/ ć. Jſt ein Hiſtoria/ wie die
Schrifftgelerten vnnd Phariſeer vber des HERRN Jeſu Juͤnger klagen/ das ſie ſich jren ſatzungen nit nach hielten/ mit
hendewaſchen vor dem eſſen. Aber der HERR Jeſus entſchuldiget ſeine Juͤnger/ vnd beſchuldiget die Phariſeer/ das ſie
Gottes gebot nicht hal=
F322-019r,13 ten vnnd mit jren ſatzungen andern auch vrſach geben/ wider Gottes gebot zu handeln. Leret damit
erſtlich/ das man die menſchenſatzung frey/ vnnd on alles gewiſſen brechen ſoll/ wo sie vrſach geben/ das den geboten
Gottes et=
F322-019r,14 was abgebrochen wird. Darnach ſchleuſt er von allen menſchenſatzungen/ ſie ſeyen wie ſie woͤllen/
Das man Gott damit nit koͤnne dienen. Denn was fuͤr Gottesdienſt ſoll gerhuͤmet vnd gehalten werden/ das ſoll vnnd
muſ z ge=
F322-019r,15 ſchehen nach Gottes wort vnd ſeinem befelch. Wo aber Gottes wort vnnd gewiſſer befelch nicht iſt/
da iſt vnmuͤglich/ das ein Gottesdienſt ſey. An ſol=
F322-019r,16 cher predig ergerten ſich die Phariſeer/ Aber der HERR Jeſus fraget nichts darnach. Denn wer ſich
an Gottes wort vnd der rechten lehre nicht beſſern/ ſonder ergern wil/ den ſol man faren laſſen/ vnd Gottes wort darumb
nichts benemen/ Wie denn hie der HERR auch thut/ ruͤfft allem volck zu ſich/ vnnd leret ſie/ Es werde ſie das fuͤr
Gott nicht verunreinigen/ was zum munde eingehet/ das aber verunreinige den Menschen/ das zum munde auſ zgehet/
derhalben ſoll man ſich fuͤr dem selben huͤten. Vnd Jesus gieng auſ z von dannen/ ć. Jſt ein ſchoͤn exempel eines trefflichen
feſten glaubens/ daſ z das Heidniſch Weiblein das vertrawen vnd die zuuerſicht jr nit wil nemen laſſen/ der Herr Jeſus
werde jrer tochter gewiſ zlich helffen/ er ſtell ſich ſo vnwillig als er jm=
F322-019r,17 mermehr woͤlle. Solch feſt vertrawen treibt den Herrn Chriſtum/ das er huͤlffe zuſagt/ Vns zum
Exempel/ das wir vnſer hoffnung inn aller not auch feſt auff Chriſtum ſetzen/ vnd jm vertrawen ſollen/ er werde vns von
allem jammer gern vnd willig helffen/ vnnd derhalb mit dem gebet jmmerdar anhalten/ ob er gleich ein zeitlang ſich
ſtellet/ als woͤlle er weder hoͤren noch helffen. Solches anhalten gefelt jm wol/ vnd will es von vns haben. Die hiſtoria/
wie der Herr vier tauſent Mann speiſet/ mit ſiben broten/ vnnd dennoch ſiben koͤrbe vberbliben ſind/ iſt oben gehandelt.
On das hie die vrſach wider angezeiget wird/ was vns gemeiniglich an ſolchem vertrawen hindert/ Nemlich/ das wir/ wie
die Apoſtel hie/ nur dahin ſehen/ wie vil wir beduͤrffen/ vnnd vns darnach bekuͤmmern/ wenn wirs nicht im vorrath ha=
F322-019r,18 ben. So wir doch fuͤrnemlich darauff ſolten achtung haben/ das Chriſtus das wenig/ ſo wir haben/
reichlich ſegnen vnd mehren kan/ das vil mehr vber bleibet denn man bedarff/ vnd gehabt hat. Wo wir ſolches theten/
wuͤrde die sorge vnd kuͤmmernuſ z ſich fein abſchneiden/ vnnd wir wuͤrden auch bey eim geringen froͤlich vnnd guter ding
ſein/ da ſonſt groſſes gut nicht on ſorge iſt/ vnd die leut jmmerdar ſich foͤrchten/ es werde jnen zerrinnen. CAP.16. Da
tratten die Phariſeer vnd Saduceer zu jm/ die versuchten jn/ ć. HJe iſt erſtlich ein Hiſtoria/ wie die Phariſeer ein zeichen
von Chriſto fordern/ denn die vernunfft hat allweg diſe vnart an jhr/ dasſsie ſich an dem nicht will gnuͤgen laſſen/ wie es
Gott macht/ ſonder will/ Gott ſoll es machen/ wie ſie es gut duncket. Derhalben ſtraffet ſie hie der HERR/ das ſie jn
nit annemen/ noch an jn glauben woͤllen/ ob er gleich durch mancherley herrliche wunderwerck ſein Gottheit gnugſam

bewiſen hat. Vnnd trowet jnen/ es ſoll jhnen kein ander zeichen widerfaren/ denn das ergerlich zeichen Jone/ das ſie an
ſeinem ſchmehlichen tod ſich ergern/ vnnd ſein herrliche auff=
F322-019r,19 erſtehung nicht ſehen ſollen. Warnet derhalben ſeine Apoſtel/ ſie ſollen ſich fuͤr der Phariſeer
ergerlichen lehre huͤten. Vnd heiſſet ſolche lehre einen ſawrteig. Denn falſche lehr/ ſie ſey vnd ſchein ſo gering ſie woͤlle/
ſo iſts doch ein ſchendl=
F322-019r,20 liches vnd ſubtiles gifft/ das bald den hauffen durchdringt/ vnnd vergifftet/ Wie wir an den
Sacramentſchwermern/ vnnd andern ſehen. Denn kein jrr=
F322-019r,21 thumb iſt ſo toͤlpisch/ es finden ſich leut/ die jns gefallen laſſen/ vnd halten et=
F322-019r,22 dauon. Darumb falſche lehr billich dem ſawrteig vergleicht wird/ des darff nit vil ſein/ vnd dringet
dennoch durch einen groſſen hauffen. Da kam Jeſus inn die gegend der ſtatt Ceſarea Philippi/ ć. Jſt ein ſchoͤn bekentnuſ z
der Apoſtel/ wofuͤr ſie den Herrn Jeſum halten/ nemlich/ das er der Chriſt ſey/ Das iſt/ der verheiſſen Same/ durch
welchen Gott gnedig ſein/ ſuende vergeben/ vnd das ewig leben ſchencken woͤlle. Solch bekentnuſ z gefellet dem HERRN
Chriſto wol/ vnd sagt: Fleiſch vnnd blut hab jnen ſolchs nicht offenbaret/ ſonder Gott durch den heiligen Geiſt. Rhuͤ=
F322-019r,23 met derhalben ſolch bekentnuſ z/ das es der einige grund ſey/ darauff ſein Kir=
F322-019r,24 che gebawet ſey. Wer nun an ſolchem bekendtnuſ z feſthelt/ dem ſoll weder Teufel noch Hell( die
doch geſchworne feind des HERRN Chriſti/ vnd aller Chriſten ſind) ſchaden thun/ noch obſigen koͤnnen. Denn wo diſ z
erkentnuſ z vnd bekendtnuſ z Chriſti iſt/ da iſt gewiſſe vergebung der ſuͤnde. Wo ſie aber nicht iſt/ da kan kein vergebung
der ſuͤnde/ noch ſeligkeit ſein. Das aber der HERR Jeſus den Apoſteln verbeut/ ſie ſollen ſolchs nie=
F322-019r,25 mand ſagen/ geschicht zweyer vrſach halb/ denn erſtlich muͤſſe ſolche klare pre=
F322-019r,26 dig vnd bekentnuſ z von Chriſto geſparet werden/ biſ z nach der aufferſtehung Chriſti. Zum andern
ſahe der HERR wol/ das die Apoſtel ſelbs von ſolchem bekentnuſ z wuͤrden abfallen/ Derhalb verbeut er/ ſie ſollen nichts
dauon pred=
F322-019r,27 digen/ daſ z darnach andere an jrem abfall deſter weniger ſich ergern/ hebt derhalb bald ein andere
Predig an/ wie er leiden/ vnd ſchmehlich ſterben wer=
F322-019r,28 de/ aber am dritten tage wider aufferſtehen/ auff das er ſie wider das kuͤnff=
F322-019r,29 tige ergernuſ z ruͤſte vnd ſtercke. Solche Predig gefelt Petro gar nit/ Aber der Herr Jeſus ſtraffet jn/
vnd ſagt: Er verſtehe nit was goͤttlich iſt/ das iſt/ Er wiſſe nit/ das es Gottes will ſey/ das wir durch das Creutz vnnd leiden
Chriſti ſollen erloͤſet werden von ſuͤnd vnd tod. Prediget alſo den Apoſteln/ vnd vns allen/ vom heiligen creutz/ das es hie
auff erden mit vns auch alſo gehen/ vnnd vmb Chriſti willen et=
F322-019r,30 was gelitten vnd gewagt muſ z ſein. Aber in ſolchem leiden ſoll man den troſt haben/ vnser lieber
Herr Chriſtus werde vns in ſeiner zukunfft/ ſolches alles reichlich vnd inn ewigkeit ergetzen. Es ſollen aber die Chriſten
ſolche Troſt=
F322-019r,31 ſpruͤch fleiſſig mercken/ das Chriſtus ſpricht: Wer ſein leben verleuret/ vmb meinet willen/ der wirts
finden. Was huͤlffe es den menſchen/ ſo er die gantze Welt gewuͤnne/ vnd neme doch ſchaden an ſeiner Seele: Oder
was koͤndt der menſch geben/ damit er ſein Seel wider erloͤſe: Denn es wird je geſchehen/ das des menſchen Son in
der herrligkeit ſeines Vatters/ mit ſeinen Engeln kom̄en/ vnnd als denn eim jeglichen nach ſeinen wercken vergelten
wird. Die ſpruͤche ſolten groſſe Herrn/ an Keyſer/ Koͤnig/ vnnd Fuͤrſtenhoͤfe/ die Thumherren auff den ſtifften/ vnd die
geitzwenſte inn den ſtetten/ mercken/ denn jnen an groſſer Herrn gunſt/ an gutem leben/ vnnd groſſem einkommen/ an
gelt vnd hendeln mehr gelegen iſt/ denn am wort Gottes. Aber lieber Gott/ was kan der menſch geben/ das er ſein Seel
wider erloͤſe: Es hilfft alles nichts/ Gott erbarme ſich jr/ vnd helffe vns/ Amen. CAP. XVII. Vnd nach ſechs tagen/ nam
Jeſus zu ſich Petrum/ Jacobum/ vnd Johannem ſeinen bruder/ ć. Jſt ein ſchoͤne hiſtoria/ wie der HERR Jeſus fuͤr den
Apoſteln ſein herr=
F322-019r,32 ligkeit ſehen leſt/ On zweiffel darumb/ das ſie wider das kuͤnfftige er=
F322-019r,33 gernuſ z ſeines ſchmehlichen tods/ ſich damit troͤſten/ vnnd daran geden=
F322-019r,34 cken ſolten. Wie denn auch vmb ſolcher vrsach willen/ Gott von Himel her=
F322-019r,35 ab redet/ vnd bezeuget/ das ſey ſein lieber Son/ Vnnd befilhet/ man ſoll jn hoͤ=
F322-019r,36 ren/ das iſt/ ſein wort annemen/ vnd was er von vergebung der ſuͤnden/ vnnd ewigem leben predigt/
vnd zuſagt/ dem ſelben feſtigklich glauben. Das aber Moſes vnnd Elias erſcheinen/ vnnd mit Chriſto von ſeinem leiden/
vnd kuͤnfftiger herrligkeit( Wie es Lucas am9. meldet) reden/ Jſt eine gewiſſe anzeigung/ das nach diſem zeitlichen leben/
ein beſſers vnnd ewiges ſey/ welchs Gott ſeinen heiligen bereitet/ vnd durch Chriſtum zugeſagt hat. Aber wie der HERR
Chriſtus vom Johanne hie ſagt/ das ſie jn nit erkandt/ ſonder an jm gethan haben/ was ſie gewoͤlt/ vnd das des menſchen
Son muͤſ=
F322-019r,37 ſe auch leiden. Eben alſo gehet es mit allen heiligen/ das ſie zuuor leiden/ vnd durch vil anfechtung
vnd truͤbſal in das Reich Gottes/ vnnd solche verheiſ=
F322-019r,38 ſungen kommen muͤſſen. Vnd da ſie zu dem volck kamen/ tratt zu jm ein menſch/ ć. Jſt ein hiſtoria/
wie die Juͤnger einem beſeſſenen menſchen nit helffen ha=
F322-019r,39 ben koͤnnen. Solchs ſagt der Herr Chriſtus/ ſey geſchehen vmb jres vnglau=
F322-019r,40 bens willen. Das er aber hinzuſetzt: Diſe art feret nit auſ z/ denn durch beten vnd faſten/ Damit will

er anzeigen/ wo ein rechter glaube iſt/ da lebe man nit im ſauſe/ ſondern nach Gottes wort inn ſeiner forcht/ vnnd bette/
Da kan der Teufel nicht ſtat haben/ noch bleiben/ dauon Marci cap.9. weiter. Da ſie nun gen Capernaum kamen/ ć. Jſt
ein feine Hiſtoria/ wie der HERR Jeſus/ ob er wol ein Herr iſt/ vber alles was im Himel vnd auff Erden iſt( wie er hie
mit dem fiſch beweiſet) dennoch ergernuſ z zuuermeiden/ ſich vnter die Buͤrgerliche pflicht gibt/ vnnd will nit zollfrey
ſein. On zweiffel vns zum Exempel/ das wir dergleichen er=
F322-019r,41 gernuſ z auch meiden/ Buͤrgerliche beschwerung mit tragen/ vnd vnſer Ober=
F322-019r,42 keit/ ſo vil leib vnd gut betrifft/ ſollen gehorſam ſein/ Wie der HERR Chri=
F322-019r,43 ſtus hernach/ Matth.20. befilhet: Gebt dem Keyſer/ was des Keyſers iſt/ vnd Gott/ was Gottes iſt.
CAP. XVIII. HJe iſt erſtlich ein Hiſtoria/ wie die Juͤnger fragen: Wer im Himelreich der groͤſte ſey? Darauff antwort der
HERR Chriſtus: Das die/ ſo im Himelreich woͤllen groſſ ſein/ muͤſſen dem nit nachdencken/ wie ſie fuͤr der welt woͤllen
groſ Z vnd herrlich werden/ ſondern wie ſie einem kindlein gleich wer=
F322-019r,44 den/ das iſt/ wie ſie auff das einfeltigeſt glauben/ Gott vertrawen/ vnnd ſich vber niemand erheben.
Vnnd iſt diſe predig ſonderlich zu mercken wider die Widertauffer/ ſo die kinder darumb nit tauffen woͤllen/ das ſie es
dafuͤrhal=
F322-019v,01 ten/ ſie glauben nit. Aber Chriſtus ſagts mit klaren worten/ das ſie an jn glau=
F322-019v,02 ben. Denn alſo ſpricht er: Wer aber ergert diſer geringſten einen/ die an mich glauben. Verbeut
derhalben/ man ſoll ſich mit fleiſſ dafuͤr huͤten/ weil ſie recht glauben/ vnd Gott ein ſondern gefallen an jnen hat/ das man
ſie nicht ergere/ noch von ſolchem glauben abfuͤre/ ſonder mit lehre vnd leben bey jnen anhal=
F322-019v,03 te/ auff das der glaube wachse/ vnd ſie im reich Gottes zunemen. Aber in ſol=
F322-019v,04 cher ergernuſ z iſt das gantze Bapſtumb geſteckt/ vnd noch. Denn die recht ge=
F322-019v,05 tauffet/ vnd zur vergebung der ſuͤnden/ durch Chriſtum vnnd die ſelige tauff ſind kommen/ die fuͤret
er durch ergerliche lehr ab/ auff eygen werck vnd ver=
F322-019v,06 dienſt. Scheinet derhalb/ als gehe diſe predig fuͤrnemlich auff das verfuͤriſche Bapſtumb/ da ſolches
ergernuſ z der lieben jugend mit macht gehet. Wehe der Welt/ der ergernuſ z halben/ ć. Nach diser lehr hebt der HERR
Jeſus ein gantze predig an/ von dem er=
F322-019v,07 gernuſ z/ das man ſich auff beiden theylen ſoll verwaren/ Erſtlich niemand ſich laſſen ergern/ ſondern
allein auff Gottes wort ſehen/ vnd dem ſelben fol=
F322-019v,08 gen/ Gott gebe es thun/ glauben/ oder halten alle andere leute was ſie woͤllen. Vnnd wenn vns gleich
duͤnckt/ wir koͤnnen der selbigen leut als wenig gera=
F322-019v,09 ten/ als vnſer augen/ hende vnnd fuͤſſe/ noch ſollen wir ſie faren laſſen/ mehr auff Gottes wort vnnd
willen/ denn auff die menſchen ſehen/ ſie ſeyen gleich wer ſie woͤllen/ Koͤnig oder Fuͤrſten/ Vatter oder Mutter/ freund
oder feind/ ć. Solchs heiſt der HERR hie/ hend vnd fuͤſſ abhawen/ ehe denn man dadurch sich laſſe ergern. Zum andern/
das man ſich huͤte/ vnd niemand ergernuſ z gebe/ weder kin=
F322-019v,10 dern noch ſonſt jemand/ da man ſich leſt duncken/ es ſey wenig an gelegen. Denn die glaubigen
kinder ſind fuͤr Gott ſo angenem/ das Gott ſeine Engel auff ſie beſcheiden/ vnd jr warten leſt. Diſen text merckt auch
wider die Wi=
F322-019v,11 dertauffer/ Denn es ſchleuſſet ſich je mit macht/ das ſolche kindlin in Gottes gnad ſind. Nu aber
koͤnnen ſie im newen Teſtament zur gnad/ on die Tauff/ nicht kommen/ wie Chriſtus ſagt: Es ſey denn/ das jemand werde
von oben herab geborn/ auſ z waſſer vnd geiſt/ ſo kan er das reich Gottes nit ſehen. Wie kan man denn den Kindlein die
tauff verſagen/ ſo es Gott alſo ordnet/ das je=
F322-019v,12 derman durch die tauff zur Himliſchen widergeburt muſ z kommen? Vnnd die kindlein in den
gnaden bey Gott ſind/ das die Engel/ ſo Gottes angesicht ſehen/ auff die beſcheiden ſind. Ja der HERR ſagt noch
mehr/ das nicht allein die Engel auff die Kindlein ſehen/ Sondern er ſelbs/ des menſchen Son/ ſey darumb kom̄en/ das
verlorne ſelig zu machen. Wie ſolchs im gleichnuſ z/ vom verlornen ſchaf/ fein angezeigt wird. So denn Chriſtus/ vmb des
verlornen willen/ kommen iſt/ vnnd die Kindlein/ ehe ſie getaufft werden/ der ſuͤnden halb verloren ſind/ ſoll man die
Tauff jnen nicht wehren noch abschlagen/ Denn ſo Chriſtus jr iſt/ er hat ſich jr angenommen/ ſo muſ z die tauff auch jr
ſein. Vnd iſt ein teufliſcher jrrthumb/ ſie von der tauff auſ zzuschlieſſen/ vnnd an vergebung der ſuͤnden hindern. Mit den
andern Kindlein/ ſo inn mutterleib ſterben/ oder ſonſt zur tauff nit koͤnnen kommen/ hat es ein ſondere mei=
F322-019v,13 nung/ Hie redet man von denen/ ſo an die Welt geborn/ vnd koͤnnen zur tau=
F322-019v,14 fe gebracht werden/ die ſoll niemand dran hindern/ Denn weyl ſie ſuͤnde ha=
F322-019v,15 ben/ vnd Chriſtus vmb der ſuͤnder willen kommen/ vnd vmb der ſuͤnder wil=
F322-019v,16 len die ſelige Tauff hat eingeſetzt/ gehoͤret jnen vmb rechts wegen die tauffe/ vnd ſoll jr vnuerſtand
ſie dran nicht hindern/ denn der heilig Geiſt/ ſo hie der meiſter iſt/ kan ſein werck auch in vnuerſtendigen/ ja auch inn
denen/ ſo noch nit geborn/ vnd in mutterleib ſind/ haben vnd fuͤren. Suͤndiget aber dein Bruder an dir/ ſo gehe hin/ ć.
Nachdem der HERR Jeſus mit fleiſ z hat gewarnet/ man ſoll ſich huͤten/ vnd niemand weder ergernuſ z geben/ noch ſich
ergern/ vnnd vom wort abfuͤ=
F322-019v,17 ren laſſen/ gibt er jetzund ein ander regel/ wie man ſich gegen die ſoll halten/ ſo andere ergern/
nemlich/ das man ſie guͤtlich erſuchen/ vnd ſie erſtlich in geheim jrer miſ zhandlung halb ſtraffen/ vnd dauon abweisen ſoll.

Wo aber ſolches nit will helffen/ als denn ſoll man ſie oͤffentlich/ als inn beyſein zweyer oder dreyer/ vermanen abzulaſſen.
Vnd wo ſie weiter dauon ſich nit beſſern woͤllen/ als denn ſoll ſie die Kirch/ als vnchriſten auſ zschlieſſen/ vnd wiſſen/ das
jr vrtheil/ wider ſolche vnbuſ zfertige menſchen/ Gottes vr=
F322-019v,18 theil iſt. Wo aber ſolche heimliche oder oͤffentliche vermanung ſtat findet/ vnnd ſich die leut
darab beſſern/ da ſoll man die ſuͤnden vergeben/ vnd ſie annemen/ nicht ein mal/ oder zwey mal/ ſondern ſo offt ſie die
ſuͤnde erkennen/ vnd gnad oder vergebung begern. Diſem befelch ſollen alle Chriſten nachkommen/ das ſie von hertzen
vergeben/ ein jeglicher ſeinem Bruder ſeine fehle/ ſo ſie anders woͤllen/ das jnen Gott auch vergeben ſoll. Wie der HERR
Jeſus im folgen=
F322-019v,19 den gleichnuſ z/ von den zweyen Knechten/ anzeigt. Das Himelreich iſt gleich einem Koͤnige/ der
mit ſeinen Knech=
F322-019v,20 ten rechnen wolt/ ć. Hie ſehen wir erſtlich/ wie die groſſe ſchuld der ſuͤnden vns alle auff dem halſ z
ligt/ vnd das geſetz/ vmb ſolcher ſuͤnd willen/ die vns abzulegen/ oder da=
F322-019v,21 fuͤr bezalen/ vnmuͤglich iſt/ vns zum tod verurtheylet. Jn ſolcher not iſt weder huͤlffe noch rath/ on
das man ſich fuͤr Gott demuͤtige/ die ſuͤnde erkenne/ vnd vmb gnad vnnd barmhertzigkeit bitte durch Chriſtum/ vnnd ein
ſolchs hertz hab/ wie der Knecht hie/ der ſich alſo ſtellet/ als wolt er der ſchuld nicht mehr machen. Denn niemand kan
vergebung der ſuͤnden von hertzen bege=
F322-019v,22 ren/ es ſey denn/ er habe den fuͤrſatz/ er woͤlle ſich beſſern/ vnnd es forthin nim=
F322-019v,23 mer thun. Das iſt nun der groſſe vnnd herrliche troſt/ das wir ein ſolchen Gott durch Chriſtum im
Himel haben/ der ſich vnſer not leſt jammern/ vnd will ſich vnſer erbarmen/ vnd loſ z geben/ vnnd die ſchuld nachlaſſen/
wie diſer Koͤnig thut. Weyl nun Gott ſo gnedig mit vns handelt/ ſollen wir dergleichen auch thun gegen allen/ ſo an
vns geſuͤndiget haben/ aber doch die ſuͤnde erkennen/ vnd gnad begern. Wer aber nicht vergeben will/ dem ſoll ſolche
vnbarmher=
F322-019v,24 tzigkeit gerathen/ wie hie diſem knecht/ das er einen vngnedigen Gott haben/ vnd jm ſeine ſuͤnde
auch nicht ſollen vergeben werden. Diſen text ſolten wir fleiſſig mercken/ vnd vns fuͤr zorn vnd vngeduld mit ernſt huͤten.
CAP. XIX. Da tratten zu jm die Phariſeer/ verſuchten jn/ vnd ſprachen zu jm/ ć. ES iſt erſtlich ein diſputatio/ mit
welcher die Phariſeer den HERRN Jeſum verſuchen/ vnd fragen/ ob es auch recht ſey/ allerley vrſach hal=
F322-019v,25 ben ſich von ſeinem Weib ſcheiden? Aber der HERR Jeſus antwort/ vnd ſagt: Es ſey vnrecht/ denn
was Gott zuſammen gefuͤget hat/ das ſol kein menſch ſcheiden. Weiter ſagt der HERR Jeſus/ das ſolch ehelich beywonen/
Gott nur zwischen zweyen geordnet hab. Die zwey/ ſpricht er/ werden ein fleiſch ſein/ wil alſo verboten haben/ mehr
denn ein Weib auff ein mal haben/ wie doch bey den Juden gemein war. Hie meinen die Phariſeer/ ſie haben den
HERRN Jeſum recht erwiſcht/ werffen jm den Moſen fuͤr/ welcher den Ju=
F322-019v,26 den erlaubt hette/ auch ander vrſach halb/ denn des Ehebruches/ ſich ſcheiden. Solchs erlaubnuſ z
heiſſen ſie hie ein gebot. Aber der HERR Jeſus luͤgen ſtraffet ſie/ vnd ſagt/ er habe es nicht gebotten/ ſondern jnen
ſolches erlauben muͤſſen/ das ſie ſo vngeſchlachte/ vnuertregliche leut geweſen ſind/ das es we=
F322-019v,27 niger ergernuſ z bracht hat/ ſie durch den Scheidbrieff voneinander zu thun/ denn in ſolchem
ergernuſ z vnd vnwillen beyeinander zu laſſen. Schleuſt alſo damit ſtracks wider Moſen/ das alles ſcheiden/ ſo von Moſe
erlaubt/ auſſerhalb des Ehebruchs/ wider Gott ſey/ vnnd das der ein Ehebrecher fuͤr Gott ſey/ der die/ ſo alſo abgescheiden/
zur ehe nimbt/ denn er nimbt ein ſolche/ die noch nicht frey/ ſondern von Gott an jren Mann gebun=
F322-019v,28 den iſt. Solchs duͤnckt die Juͤnger ein geſchwind vrtheil ſein/ ſchlieſſen derhal=
F322-019v,29 ben/ es ſey beſſer nit ehelich werden/ denn alſo gefangen ſein. Aber der HERR antwort jnen drauff:
Das wort faſſet nit jederman/ ć. Will ſo vil damit ſa=
F322-019v,30 gen: Es koͤnne nit jederman der ehe gerathen/ vnd doch keuſch/ vnnd mit gu=
F322-019v,31 tem gewiſſen leben/ es ſey ein ſonderliche gabe/ wie man an Johanne/ vnnd andern ſihet. Solches
glaubt der Bapſt nit/ der in gemein den Eheſtand ſei=
F322-019v,32 nen geiſtlichen verbeut/ Aber wie ſie es halten/ vnd wie leicht es ſey/ ſihet man fuͤr augen/ Gott
erbarme es/ vnd wehre jm. Da wurden Kindlein zu jm gebracht/ ć. Jſt ein feine Hiſtoria/ in welcher wir erſtlich auff diſer
Eltern hertz vnd meinung ſehen/ vnnd dem ſelben folgen ſollen/ die jre Kindlein zu Jeſu brin=
F322-019v,33 gen/ vnnd bitten/ die hende auff ſie zu legen/ das iſt/ fuͤr ſie zu bitten/ das ſie Gott fuͤr ſuͤnden
behuͤten/ inn Gottes forcht/ erkentnuſ z/ wort vnnd willen wachſen laſſen/ vnd erhalten woͤlle. Zum andern ſehen wir/
wie der HERR Jeſus ſolche bitte der Eltern gern vnd willig annimbt/ leſt jm die Kindlein befolhen ſein/ vnd ſagt: Das
ſolcher das Himelreich ſey. Das iſt je ein gewiſ=
F322-019v,34 ſe anzeigung/ das vnſere getauffte kindlein/ eben wie jene beschnittene/ Gott gefallen/ in ſein reich
gehoͤren/ vnnd ein rechten glauben haben. Sonſt wo ſie onglauben weren/ koͤndten ſie ins reich Gottes nit kommen.
Denn vnmuͤgl=
F322-019v,35 lich iſts/ das man Gott/ one den glauben/ koͤnne gefallen. Darumb iſt der Widertauffer jrrthumb
ſtreflich/ die da ſagen/ die Kinder haben keinen glau=
F322-019v,36 ben/ ſollen derhalb nicht getaufft werden. Vnd ſihe/ einer trat zu jm/ vnd ſprach: Guter Meiſter/
was ſoll ich thun? ć. Jſt ein ſchoͤne vnd nuͤtzliche hiſtoria/ in welcher man lernet/ wie die ver=

F322-019v,37 nunfft/ wenn ſie an das Himelreich denckt/ allweg ſich damit bekuͤmmert/ was man thun ſoll/ auff
das man ſelig werde. Denn das kan ſie weder den=
F322-019v,38 cken noch glauben/ das Gott das ewig leben auſ z lauter guͤte vnd gnad woͤlle geben/ allen denen/ ſo
an Chriſtum glauben/ vn̄ ſich ſeines verdienſts vnd ver=
F322-019v,39 heiſſung troͤſten. Wer nun fraget was er thun ſoll/ dem kan man anders vnd beſſer nit antworten/
denn man halt jm das Geſetz fuͤr/ oder die zehen Gebot/ Wie der HERR Chriſtus diſem Oberſten auch antwort: Wiltu
zum leben eingehen/ ſo halt die gebot. Aber da betreugt ſich der arm menſch widerumb/ das er meinet/ er habs alles
gethan/ ſo doch das Gesetz geiſtlich iſt/ vnd ein gantz reines hertz fodert/ vnd ſich mit den bloſſen wercken nit will
bezalen laſſen. Nun aber iſt es vn=
F322-019v,40 muͤglich/ das vnſer ſuͤndhafftigs hertz durch werck geendert oder gereiniget werd. Der heilig Geiſt
muſſ es endern/ vnnd reinigen durch den glauben an Chriſtum/ vnnd durch vergebung der ſuͤnden/ ſo im Euangelio allein
gepre=
F322-019v,41 digt wird. Solchs weiſſ der Schrifftgelert nit/ aber der Herr Jeſus zeigts jm fein in dem/ das er jn
hingehen heiſſet/ vnd alles verkauffen/ vnd den armen geben. Solchs iſt ein ſehr gut vnd koͤſtlich werck/ welches diſer
Schrifftgelert ſon=
F322-019v,42 derlich ſolte gethan haben/ da es jn Chriſtus hieſſe. Aber es will nit hernach/ Denn der heilig Geiſt/
vnd glaub an Chriſtum Jeſum iſt noch nicht da/ ſonſt wuͤrde er nicht lang verzogen haben. So iſt nun diſ z die ſumma:
Gute werck ſollen wir thun/ Aber dadurch werden wir nicht ſelig/ denn wir koͤnnen ſie nit volkommen thun. Darumb
ſtehet die ſeligkeit allein auff dem/ das vns durch Chriſtum Jeſum die ſuͤnde vergeben/ vnd er vns durch ſein ſterben das
ewige leben verdienet hat. Sol=
F322-019v,43 ches lernen wir von Chriſto allein/ vnd sonſt von niemand. Jn ſonderheit aber ſihet man inn diſer
Hiſtoria/ wie das zeitlich gut die rechten dornen ſind/ welche die frucht des worts Gottes erſtecken/ vnnd die hertzen
hindern am gehorſam gegen das wort. Derhalben der Herr Chriſtus ſagt: Wie ein vnmuͤglich ding es fuͤr der Welt ſey/
das ein Reicher inn Himel komme. Aber bey Gott iſts nit vnmuͤglich/ welcher die ſuͤnden vmb Chriſtus willen vergeben/
vnd auſ z gnaden will ſelig machen/ alle ſo an jn glauben. Das Petrus fraget/ was denn fuͤr belohnung ſie gewarten ſollen/
die als bald dem Herrn Chriſto nachgefolget/ vnd alles verlaſſen haben? Ant=
F322-019v,44 wortet der Herr Jeſus: Sie ſollen auff zwoͤlff ſtuelen ſitzen/ vnd die zwoͤlff geſchlecht Jſrael richten in
der widergeburt/ Das iſt/ ſie ſollen das Euange=
F322-020r,01 lium/ dadurch wir widergeboren werden zum reich Gottes/ inn aller Welt predigen/ vnd dem
HERRN Chriſto ſein reich auff erden erbawen/ vnd her=
F322-020r,02 nach/ ſampt allen denen ſo an Chriſtum glauben/ vnd etwas vmb ſeinet wil=
F322-020r,03 len verlaſſen haben/ hundertfeltiges dafuͤr empfahen/ vnnd das ewige leben durch Jeſum ererben.
Solches herrlichen troſts ſind alle die beraubet/ ſo den glauben an Chriſtum Jeſum nicht bekennen/ noch etwas darumb
verlieren/ oder wagen woͤllen. Wie der HERR am ende ſagt: Es werden der ſelben vil ſein/ die im anfang ſich fein werden
ſchicken/ aber wenn es an das treffen ge=
F322-020r,04 hen/ vnd etwas ſoll gewaget werden/ werden ſie hinderſich lauffen/ vnd gar abfallen. CAP. XX.
Das Himelreich iſt gleich einem Hauſſuatter/ der am morgen/ ć. Jſt ein ſchoͤne gleichnuſ z/ in welcher der HERR Jeſus
anzeigt/ was fuͤr ein vnterſcheid ſey/ zwiſchen dem volck des Geſetzs/ vnd dem volck des Euangelij. Gott will das jederman
ſelig werde/ wie denn die verheiſ=
F322-020r,05 ſung Gene.3. von des weibes Samen vermag/ da verheiſſen wird/ das er der Schlangen kopff zutretten
ſoll. Ehe aber dieſelbe verheiſſung geleiſtet/ vnd erfuͤllet wird/ macht Gott mit den Juden ein ſonder geding/ was ſie euſ=
F322-020r,06 ſerlich thun vnd laſſen ſollen/ wenn ſie ſein volck ſein woͤllen/ Vnnd gibt jnen das Geſetz. Solch
geding macht er mit dem volck des newen Teſtaments nit/ vnd will dennoch aller deren Gott vnnd ſeligmacher ſein/ ſo an
Chriſtum Jeſum glauben. Solches gefelt den Juden nicht/ das Gott/ der ſeligkeit halb/ kein vnterſchied will machen vnter
den leuten/ ſondern woͤllen ein vortheil haben fuͤr den Heyden/ vmb des Geſetzes oder gedings willen. Aber GOTT wirdt
vber ſolche vnwillig/ vnd leſt ſie faren/ was er jnen gedinget hat/ das iſt/ was ſie fuͤr zeitliche guͤter empfangen haben/ das
leſt er jn. Aber ſie muͤſſen ſich inn vngnaden weg trollen. Widerumb leſt er jm die gefallen/ die auff ſein barm=
F322-020r,07 hertzigkeit vertrawen/ vnd nicht auff jren verdienſt bawen. Diſer spruch( Vil ſind beruffen/ aber
wenig sind auſ zerwelet) hat nicht die meinung/ als habe Gott von anfang/ durch ſeine verſehung/ wenig leute zur ſeligkeit
auſ zerwelet/ Denn von GOTT ſollen wir nicht anders dencken noch glauben/ denn er woͤlle das jederman ſoll ſelig
werden/ wie Chriſtus ſagt/ Johan.3. Gott hat die Welt alſo geliebet/ das er ſeinen einigen Son gab/ auff das alle/ ſo an
jn glauben/ nicht verloren werden/ ſondern das ewige leben haben/1. Timot.2. ć. Das aber ſolcher wille Gottes nit
geſchicht/ vnd wenig auſ zerwelet/ das iſt/ wenig Gott angenem vnd gefellig ſind/ geſchicht darumb/ das ſie ſich an der
gnade Gottes ergern/ vnnd lieber auff eygen ver=
F322-020r,08 dienſt/ denn auff Gottes barmhertzigkeit trawen. Das kan aber Gott nicht gefallen/ derhalben/
ob ſie wol beruffen ſind/ bleiben ſie doch dahinden/ ſie ſind nicht erwehlet/ das iſt/ Gott kan kein gefallen an ſolchen
vnglaubigen leu=
F322-020r,09 ten haben. Nach diſem gleichnuſ z weiſſaget der HERR Jeſus von ſeinem leiden vnd ſterben/ Auff

das ſeine Juͤnger ſich daran nicht ergern/ ſonder wiſ=
F322-020r,10 ſen ſolten/ wie er gern vnd willig leiden/ vnnd hernach wider zum ewigen le=
F322-020r,11 ben aufferſtehen wuͤrde. Da tratt zu jm die Mutter der kinder Zebedei/ ć. Diſe zwen Juͤnger/ Jacobus
vnd Johannes/ ſind auff dem wohn/ als ſolte Chriſtus ein Weltlich regiment auff Erden anrichten. darauff ant=
F322-020r,12 wortet der HERR Jeſus/ vnd sagt: Wer inn ſeinem reich etwas ſonderlichs woͤlle ſein/ der duͤrffe ſich
nicht nach groſſem gewalt vnd reichthumb ſehnen/ Sondern ſoll ſich zur Tauffe vnd bittern trunck/ das iſt/ zu mancherley
lei=
F322-020r,13 den vnd anfechtung bereiten. Solchs verſtehen die andern Juͤnger auch nicht/ werden vber die zwen
Bruͤder vnwillig/ als die etwas ſonderlichs wolten ſein. Derhalben leret ſie der HERR Jeſus/ Es habe mit ſeinem reich ein
ande=
F322-020r,14 re meinung/ denn mit der Welt Reich. Jn weltlichem Regiment/ je mehr ge=
F322-020r,15 walt vnd macht einer hat/ je herrlicher er iſt. Aber in meinem Reich( ſpricht Chriſtusſ ) iſt der
herrlichſte/ der am meiſten ſich demuͤtiget/ vnnd andern am liebſten dienet. Vnd beweiſet der HERR Jeſus ſolchs mit
ſeinem ſelbs exem=
F322-020r,16 pel/ in dem er vns fuͤrgehet/ als ein Knecht vnd Diener aller menſchen/ vnnd fuͤrnemlich der armen
ſuͤnder. Wie er denn gar ein troͤſtlichen ſpruch daran hengt/ vnd ſpricht: Des menſchen Son iſt kommen/ das er diene/
vnd ſein le=
F322-020r,17 ben gebe zu einer erloͤſung fuͤr vile. Das heiſt je ein groſſer trewer dienſt/ da man mit leib vnd leben
den feinden dienet/ vnd ſie errettet. Alſo will er/ ſollen alle andere thun/ die in ſeinem Reich woͤllen etwas ſonderlichs
ſein. Vnd da ſie von Jericho auſ zzogen/ ć. Jſt ein Exempel eines ſchoͤnen ſtarcken glaubens an den HERRN Jesum/
das er helffen koͤnne/ wo man an aller Menschen huͤlffe ſonſt muſ z verzagen. Solcher gewiſſer glaube vnnd zuuerſicht/
treibet diſe zwen blinden/ das ſie ſo ſehr anhalten mit ſchreyen/ das ſie jhnen auch nicht woͤllen wehren laſſen. Vns zum
Exempel/ das wir auch anhalten/ vnd obgleich die huͤlffe ſich ver=
F322-020r,18 zeucht/ dennoch nicht ablaſſen ſollen/ Sonder wiſſen/ wie vom HERRN Je=
F322-020r,19 ſu hie ſtehet/ Das jn vnſer ellend jammert/ vnd er vns gern helffen will. CAP. XXI. Da ſie aber nahe
bey Jeruſalem kamen/ gen Bethphage an den Oelberg/ ć. Jſt ein Hiſtoria/ wie der HERR Jeſus kurtz vor ſeinem leiden
zu Jeru=
F322-020r,20 ſalem auff einem entlehenten Eſel eingeritten ſey. Solches ſcheinet fuͤr der vernunfft ein ſchlecht
ding/ Aber es iſt ſehr vil daran gelegen geweſt. Denn mit ſolchem einreiten/ hat der HERR Jeſus ſich fuͤr ſeinem Volck/
als den rechten vnnd einigen Meſſiam/ oder Chriſtum woͤllen ſehen laſſen. Wie ſolchs lang zuuor der Prophet Zacharias
geweiſſaget hette/ Cap.9. da er den HERRN Jeſum einen Koͤnig nennet/ der gerecht vnnd ein Heyland ſey/ das iſt/ der
von ſuͤnden ſein volck erledigen/ vnnd wider den Teufel vnnd ewigen tod helffen werde. Solchs ſind nicht weltliche noch
zeitliche/ ſonder geiſtliche vnnd ewige guͤter. Derhalben der HERR Jeſus auch kein weltli=
F322-020r,21 chen pracht fuͤret/ ſondern iſt ein ſenfftmuͤtiger Koͤnig/ Das iſt/ wie im Pro=
F322-020r,22 pheten Zacharia am9. ſtehet/ arm vnd elend/ der da auff einem entlehenten Eſel reitet/ da er ſich
auff erden am herrlichſten/ als den rechten Chriſt/ will ſhen laſſen. Es findet ſich aber zweierley volck bey diſem einzug.
Die Apoſtel/ vnd das ander arme ellende volck/ nemen den HERRN Jeſum an/ als den rech=
F322-020r,23 ten Chriſt/ Nennen jn derhalben ein Son Dauid/ vnd wuͤnſchen gluͤck vnnd gnade zu ſeinem
angehenden Reich/ mit den worten/ welche der heilige Geiſt/ im118. Pſalm von Chriſto/ lang zuuor durch den Koͤnig
Dauid geſchriben/ vnd gefuͤret hat. Die Phariſeer aber/ vnd was fuͤr der Welt inn einem hohen weſen iſt/ woͤllen ſein nit/
Ja wolten auch gern andern wehren/ das ſie jn nit annemen/ noch jn fuͤr den Chriſt bekennen ſolten. Aber/ obgleich die
groſſen vnd heiligen in der Welt/ diſen armen Koͤnig auff ſeinem Eſel nit woͤllen/ ſo hat er doch ſein armes heuflin/ das
an jn glau=
F322-020r,24 bet vnd jn bekennet. Dem ſelben zu troſt/ leſt ſich der arme HERR Jeſus/ als einen mechtigen
Koͤnig vnd Herrn ſehen/ treibt die kauffer vnnd verkauffer auſ z dem Tempel/ auff das jederman ſehe/ wie ſein Reich
nicht ein weltlich Reich ſey/ Sondern eygentlich damit vmbgehe/ wie der Gottesdienſt rein/ vngefelſcht/ vnd vngehindert
bleibe. Es iſt aber ſolches auſ ztreiben nicht ein ſchlechtes ding/ ſondern ein groſſes herrliches wunderwerck/ das ſolche
reiche gewaltige leut/ von einem einzeligen Mann ſich laſſen auſ ztreiben/ die wech=
F322-020r,25 chſelbenck vmbſtoſſen/ vnnd jnen den Tempel verbieten/ Vnnd hat doch der HERR weder ſchwert
noch buͤchſen/ ein armes ellendes geiſſelin/ oder Beit=
F322-020r,26 ſchlin hat er in der hand/ damit treibt er ſie auſ z dem Tempel. Ein wunder=
F322-020r,27 zeichen iſt ſolchs/ das wir dem Herrn Chriſto nit koͤnnen nachthun/ vnd ſol=
F322-020r,28 lenſ vns auch nit vnterſtehen. Denn wie oben im13. cap. gemeldet/ ſoll ein Prediger mehr nicht
thun/ denn das wort fuͤren. Ob aber jemand on befelch/ diſem exempel wolt folgen/ der ſoll es niemand klagen/ wenn
er druͤber wird auff das maul geſchlagen. Der ſpruch auſ z dem Propheten geht fuͤrnemlich auff den Tempel zu Jeruſalem/
vnnd auff das Judenthumb. Wir aber im newen Teſtament/ ſind nicht an einen ſondern ort gebunden/ ſondern an ein
ſondere perſon/ nemlich an den HERRN Jeſum Chriſtum/ in deſſelben na=
F322-020r,29 men allein will Gott angeruffen ſein/ wir ſeyen wo wir woͤllen. Es hat aber gleichwol diſer ſpruch

dazu gedienet/ das die Juden das opffern vnd ſchlach=
F322-020r,30 ten nicht ſolten fuͤr den groͤſten Gottesdienſt halten/ Sondern den Tempel mehr zu dem brauchen/
das ſie Gott durch rechte anruͤffung/ im namen des verheiſ znen Samens/ denn mit opffern vnd ſchlachten/ ehreten. Als
er aber des morgens wider in die ſtatt gieng/ ć. Die hiſtoria vom Feigenbaum/ gehet fuͤrnemlich auff das Judenthum̄/ weyl
ſie Chriſtum nit woͤllen annemen/ noch ſeiner predig glauben/ vnnd ſich nicht beſſern/ das ſie alle jre gaben/ damit ſie
Gott fuͤr allen voͤlckern gezieret hette/ verlieren/ vnd letzlich gar verderben ſollen. Es mag auch wol in gemein verſtanden
werden/ wie Johannes vnd Chriſtus predigen/ das ein jeglicher baum/ der nit frucht bringt/ ſoll vmbgehawen/ vnd
verbrennet werden. Da ſich aber die Juͤngern verwundern/ das der baum ſo bald verdor=
F322-020r,31 ret ſey/ ſagt der HERR Chriſtus ſehr ein troͤſtlich wort/ vnd ſpricht: Was jr im gebet bittet/ ſo jr
glaubet/ ſo werdet jrs empfahen. Solchen ſpruch ſolten wir in vnſern Kammern/ oder wo wir ſonſt zu beten pflegen/
geſchriben ha=
F322-020r,32 ben/ Auff das in allem gebet wir daran gedechten/ vnnd vns zum beten er=
F322-020r,33 munderten/ vnd embſiger beteten. Vnd als er in den Tempel kam/ tratten zu jm/ als er leret/ ć. Jſt
ein Hiſtoria/ wie die Hohenprieſter vnd Elteſten/ den Herrn Jeſum im Tempel vberfallen/ vnnd von jm woͤllen wiſſen/
wer jm macht gegeben habe alſo zu predigen vnd handeln. Aber der HERR Jeſus antwortet jnen nicht/ ſondern fraget
ſie widerumb/ Sie woͤllen jhm zuuor von Johannis Tauffe ſagen/ ob ſie auſ z Gott geweſen ſey/ oder nicht? Solche frag
helt er jnen nicht allein darumb fuͤr/ das er jnen das maul ſtopffe/ ſonder will damit auch jren vnglauben ſtraffen/ das
ſie erſtlich ſich auſ z Johannis lehre vnnd tauffe nicht gebeſſert haben. Darnach auch/ das ſie auſ z ſeinen predigen vnnd
wunderwercken nit ſo vil gelernet haben/ das ſie wuͤſten/ das er ſolches auſ z Goͤttlicher macht/ nicht auſ z eygenem rath/
oder fuͤrnemen thete. Derhalben/ ſpricht er/ Solt jr nicht werd ſein/ das ich euch weiter antworten vnd vnter=
F322-020r,34 richt geben woͤlle/ Wie das folgende gleichnuſ z/ von den zweyen Soͤnen/ klar anzeigt. Was duͤncket
euch aber? Es hette ein Mann zwen Soͤne/ ć. Hie gibt er den Hohenprieſtern/ den Elteſten/ den Schrifftgelerten/ vnd
andern vnglaubigen Juden vrlaub/ vnd zeigt an/ was fuͤr ein vrtheil/ vmb ſolches vnglaubens willen/ ſie muͤſſen tragen/
Nemlich/ das ſie Gott hinfort fuͤr ſein volck nicht halten/ ſondern ſie verſtoſſen/ vnnd die Heiden an jre ſtat/ zum
Euangelio vnd ewigem leben/ beruffen werde. Solches zeigt klar an das Gleichnuſ z von den Weingertnern/ den der
Weinberg auſ zgethon war/ ſein zu pflegen vnnd zu warten/ Das iſt/ die den beruff vnnd befelch von Gott hetten/ das volck
zu lehren vnnd fuͤren. Was theten ſie aber? Sie wolten kurtzumb den Knechten/ ſo der Hauſ zuatter zu jnen ſandt/ nicht
gehorchen/ ſondern hoͤneten vnnd erwuͤrgeten jmmer einen nach dem andern/ biſ z ſie zuletzt ſeinen Son auch ermoͤrden/
Darumb krie=
F322-020r,35 gen ſie auch jren verdienten lohn/ das ſie von Gott verſtoſſen vnd verworf=
F322-020r,36 fen/ vnd jemmerlich zerſtrewet/ verheret vnd zerſtoͤret ſind/ Wie ſie ſelbs ſol=
F322-020r,37 ches ſchroͤcklich vrtheil vber jren halſ z ſprechen/ da ſie dem HERRN antwor=
F322-020r,38 ten/ da er ſie fragete: Was der Herr des Weinbergs diſen Weingertnern thun wuͤrde? vnd ſagen: Er
wird die Boͤſ zwichter boͤſ zlich vmbbringen/ ć. Sol=
F322-020r,39 ches vrtheil/ ſagt der HERR Jeſus/ hab Dauid lang zuuor weiſ zgesagt/ das die Bawleute/ das iſt die
Regenten/ Hohenprieſter vnd Schrifftgelerten im volck/ den Son Gottes nit annemen wuͤrden/ Weil nun Gott ſeinen
Son/ den verworffenen ſtein/ hat geſetzt zum Eckſtein/ der beide voͤlcker/ Juden vnd Heiden zuſammenhalten/ vnd
binden ſoll/ So folget/ das/ wer ſich auff diſen Eckſtein nicht will ſetzen/ noch bawen laſſen/ muſſ vmbkommen/ vnnd
verloren ſein. Denn darumb wird der HERR Jeſus einem ſtein vergleicht/ das die Kirch der glaubigen auff jn gebawet iſt.
Wer aber nicht glaubt/ der muſ z entweder an diſen ſtein/ wenn er jn bewegen will/ ſich ſtoſſen/ oder/ wo der ſtein auff jn
fellet/ zumalmet werden. werden. CAP. XXII. Das Himelreich iſt gleich einem Koͤnige/ der ſeinem Son/ ć. Jſt ein ander
gleichnuſ z/ in welchem der HERR Jeſus erſtlich den vn=
F322-020r,40 glauben der Juden/ darnach auch der Heyden ſtrafft/ vnd anzeigt/ was beider vrtheil ſein werde. Die
Hochzeit iſt vergebung der ſuͤnden/ vnnd das ewige leben durch Chriſtum den Son Gottes( der der Schlangen den kopff
zutretten hat) erworben/ Gen.3. Zu ſolcher freude hat Gott die erſten Welt durch die heiligen Patriarchen beruffen/ Aber
ſie wolten nicht kom=
F322-020r,41 men/ Darumb die Welt jre ſtraffe empfienge/ in der Suͤndflut/ das alles was lebet/ vertilget ward.
Hernach hat Gott biſ z auff Chriſtum/ vnnd die Apo=
F322-020r,42 ſtel/ jmmerdar durch ſeine Propheten/ die leute zu ſolcher Hochzeit geladen. Aber der meiſte theil
hat jm das zeytlich mehr laſſen anligen/ vnnd derhalben ſolche ladschafft verachtet/ Etliche haben den Hochzeitladern
gewalt ange=
F322-020r,43 legt/ vnd erwuͤrget. Derhalben hat Gott die Roͤmer erweckt/ vnnd das Ju=
F322-020r,44 denthumb gantz vnd gar laſſen verwuͤſten. Hie mercke ſonderlich/ ob gleich inn der Kirchen/ dem
euſſerlichen leben vnd wesen nach/ ein vnterſchied geweſen iſt. Denn vor Abraham iſt kein be=
F322-020r,45 ſchneidung geweſen/ ſo haben die Juden nach Abraham andere weiſ z vnnd Ceremonien gehabt/ denn
Abraham vnnd die alten Vaͤter/ So iſt doch jm=
F322-020v,01 merdar nur einerley predig von vergebung der ſuͤnden/ vnd ewigem leben ge=
F322-020v,02 weſt/ nemlich/ das die leut zu diſer Hochzeit kommen/ vnnd durch den kuͤnff=

F322-020v,03 tigen Chriſtum vergebung der ſuͤnde/ vnnd ewiges leben hoffen ſollen/ Wie die verheiſſung ſagt: Er
ſoll der Schlangen den kopff zutretten. Aber hie ſte=
F322-020v,04 hets/ das die diener oder Hochzeitlader/ vmb ſolcher predig willen/ entweder verachtet/ oder
erwuͤrget ſind worden. Denn die Welt will es nit leiden/ das man vergebung der ſuͤnde/ vnnd ewigs leben allein durch
Chriſtum hoffen/ vnd nicht durch eygen werck vnd verdienſt haben ſoll. Als aber die Juden das Euangelium nit annemen/
vnd den HERRN Jeſum weder ſehen noch hoͤren wolten/ hat ſich Gott zu den Heiden gewand/ vnd ſie auch zu diſer
Hochzeit/ durchs Euangelium laſſen laden. Denn das Euangelium iſt ein oͤffentliche predig/ die niemand auſ zschleuſt/
ſonder Got=
F322-020v,05 tes gnade jederman in gemein/ boͤſen vnnd guten anbeut. Aber es finden ſich etliche geſte/ die
haben kein Hochzeitlich kleid an/ das iſt/ ſie haben kein rech=
F322-020v,06 ten glauben an Chriſtum Jeſum. Weyl der nit rechtſchaffen iſt/ muſ z folgen/ das alle werck vnnd
leben/ ſuͤnde vnnd vnrecht ſeyen/ wie S. Paulus ſagt/ Rom.14. Was nit auſ z dem glauben gehet/ das iſt ſuͤnde/ Den̄ der
einige vnd hoͤchſte ſchmuck der Chriſten iſt/ das ſie an Chriſtum Jeſum glauben/ vnnd durch ſolchen glauben vergebung
der ſuͤnden/ vnd heiligen Geiſt empfangen. Die nun ſolchen ſchmuck nit haben/ den muſ z man hie auff Erden den namen
vnd rhum goͤnnen/ das ſie Chriſten heiſſen/ weyl ſie den ſchalck mit heucheley decken koͤnnen/ aber an jenem tag wird es
offenbar werden/ welche das Eu=
F322-020v,07 angelium mit ernſt angenommen/ vnd dem ſelben recht geglaubet/ vnd nach=
F322-020v,08 folgend dem ſelben gemeſ z gelebt haben. Die andern werden/ vmb jres vn=
F322-020v,09 glaubens willen/ in ewigkeit muͤſſen verdampt ſein. Da giengen die Phariſeer hin/ vnd hielten einen
rath/ ć. Auff diſe gleichnuſ z folgen nun etliche Hiſtorien/ wie die Phariſeer/ Sa=
F322-020v,10 duceer/ vnd ſchrifftgelerten/ mit mancherley fragen an den Herrn Jeſum ſe=
F322-020v,11 tzen/ ob ſie jn eintreiben/ oder fangen koͤndten/ Aber Gottes weiſ zheit machet aller menschen
weiſ zheit zur narrheit/ wie wir ſonderlich fein hie ſehen. Die erſte frage iſt/ ob man dem Keiſer ſoll zinſ z geben? Den̄ die
Phariſeer dencken/ weyl ſie Gottes volck ſind/ ſollen ſie derhalben aller andern oberkeit entbrochen ſein/ vnd ſonderlich
dem Keiſer zu Rom/ der ein Heyd/ vnd nicht jres glaubens war. Aber der HERR Jeſus bindet Keyſer vnd Gott anein=
F322-020v,12 ander/ darumb/ das alle Oberkeit/ wie S. Paulus ſagt/ von Gott iſt/ Vnnd heiſſet dem Keyſer geben/
was des Keyſers iſt/ vnnd Gott/ was Gottes iſt/ das iſt/ Man ſoll beiden dienen/ doch alſo/ wo ſich diſe zwen dienſte
wolten ſtoſſen/ das man es ehe an des Keyſers/ denn an Gottes dienſt ſoll fehlen laſ=
F322-020v,13 ſen/ ob man gleich etwas druͤber leiden vnd wagen muſ z. Die ander frag iſt der aufferſtehung halben/
Da laſſen ſich die Saduceer duncken/ ſie haben ein feſten grund/ das kein aufferſtehung koͤnne ſein/ ſinte=
F322-020v,14 mal ein einigs Weib vil menner gehabt hat. Denn alſo dencken ſie: Soll ein ander leben nach diſem
leben ſein/ ſo werden ſie nit alle ſiben das einige Weib koͤnnen zur ehe haben. So nerrische gedancken haben ſie vom
Himelreich/ die groben ſew. Aber der HERR Jeſus ſtraffet ſie billich/ das ſie jrren/ vnd von der ſchrifft vnd krafft Gottes
nichts wiſſen/ denn die ſchrifft/ Exod.3. heiſt Gott/ ein Gott Abraham/ Jſaac vnd Jacob/ Nun ſind je diſe Vaͤter geſtorben.
Weyl aber Gott ſagt: Er ſey jr Gott/ muſ z auſ z dem ſelben gewiſ z folgen/ das ſie fuͤr Gott nicht tod/ ſonder lebendig ſeyen.
Den leib aber wider auffer=
F322-020v,15 wecken/ vnd jn one speiſ z vnd andere natuͤrliche wirckung/ inn einem Engli=
F322-020v,16 ſchen leben in ewigkeit erhalten/ das vermag kein creatur/ weder Menſchlich noch Engliſch/ ſondern
iſt allein Gottes werck/ darumb nennets auch der HERR Jeſus Gottes krafft. Die dritte frag/ iſt von den fuͤrnembſten
geboten im Geſetz/ Vnnd ſagt Marcus: Diſer Schrifftgelerter habe ein luſt gehabt an der antwort/ ſo der Herr den
Saduceern hab geben/ hat derhalben jn verſuchet/ vnd hoͤren woͤl=
F322-020v,17 len/ was er doch zu diſer frage werde antworten. Als nun der HERR jm ant=
F322-020v,18 wortet/ leſt ers jm nicht allein wolgefallen/ ſondern ſpricht mit eim ſeufftzer: Gott von hertzen
lieben/ vnd ſeinen nechſten wie ſich ſelbs/ sind ſolche werck/ die alle opffer vnnd brandopffer vbertreffen/ wer ſie nur
koͤndt thun. Sol=
F322-020v,19 ches ſagt Marcus/ hab dem HERRN wolgefallen/ das er ſo vernuͤnfftiglich geantwortet hab/ ſpricht
derhalb zu jm: Du biſt nicht weit vom Himelreich. Denn der anfang/ das man dazu komme/ iſt diſes/ das man Gottes
willen auſ z dem Gesetz lerne/ vnnd wiſſe/ das wir jn nicht koͤnnen leiſten noch thun. Denn da entſetzen ſich die hertzen
fuͤr Gottes zorn/ vnd gedencken wie ſie moͤ=
F322-020v,20 gen zur gnad vnd vergebung ſolcher ſuͤnde kom̄en. Auff das aber der HERR jn gar hinein in das
reich Gottes bringe/ gibt er jm die frage auff von Chri=
F322-020v,21 ſto/ wes Son er ſey? Solche frage dienet dazu/ das der HERR Jeſus den Phariſeern will anzeigen/
wenn ſie gleich wiſſen/ was die fuͤrnemeſten gebot ſind/ das es noch nit gnug ſey zu der ſeligkeit. Denn wo man gleich
weiſ z/ das man Gott vnd den nechſten ſoll lieben/ ſo feilets noch an dem/ das mans auch thue. Aber ſolches iſt vnmuͤglich/
man kenne denn Chriſtum/ vnd wiſſe was er ſey/ nemlich/ nit bloſſ ein Son Dauids/ ſonder auch ein Herr Dauids/ vnd
Gottes Son/ welcher zur rechten hand Gottes ſitzt/ vnd Gott jm zu ſeinen fuͤſſen legt/ alle ſeine feinde/ die ſuͤnde/ den
teufel vnnd tod. Wer ſolchen glau=
F322-020v,22 ben an Chriſtum hat/ vnd daran nit zweiffelt/ dem ſind ſeine ſuͤnde vergeben/ vnd empfehet den

heiligen Geiſt/ derſelbige richtet die hertzen dermaſſen zu/ das ſie Gott vnd jren nechſten lieben koͤnnen. Vnd obgleich
ſolche lieb nicht volkommen iſt/ vnnd das fleiſch zu eygner lieb jmmerdar vns zeuhet/ ſo iſt doch ſolcher mangel von
Chriſto erſtattet/ vnd hat Gott an dem vnuolkom=
F322-020v,23 menen gehorſam ein gefallen/ vmb des glaubens willen/ an ſeinen Son Je=
F322-020v,24 ſum Chriſtum. Denn durch ſolchen glauben vergibt Gott alles/ was vnſerm gehorſam noch mangelt.
CAP. XXIII. Auff Moſes ſtul ſitzen die Schrifftgelerten/ Phariſeer/ ć. ES iſt ein hefftige predig wider die Phariſeer
vnd Schrifftgelerten/ ſo dazumal im Kirchenregiment/ vnnd die fuͤrnembſten waren/ Das ſie erſtlich ein ergerlich vnnd
ſtreflich leben fuͤren. Darnach die leut/ jres geitzes halben/ mancherley beſchweren/ auch hoffertige heuchler ſind/ vnnd
woͤllen doch fuͤr die froͤmbſten gehalten ſein. Derhalb gibt der Herr ein feine lehre/ wie man ſich gegen jnen halten ſoll.
Sofern ſie Gottes wort predigen(/ ſpricht er) ſoll man ſie hoͤren/ vnnd jnen folgen/ Aber nach jren wercken ſoll man nicht
thun/ vnd ſonderlich ſich fuͤr der hoffart huͤten/ keiner vber den an=
F322-020v,25 dern ſich erheben/ ſondern ſich demuͤtigen/ vnd andern gern dienen. Man be=
F322-020v,26 ſehe aber mit fleiſ z/ ob nit alle diſe vntugend/ ſo hie der HERR den Phariſeern fuͤrrucket/ an dem
Bapſt/ Biſchofen/ Pfaffen/ Muͤnchen vnd Nonnen hange. Denn hoffart vnd geitz koͤnnen ſie nicht laugnen/ weyl ſie allein
die geiſtlichen heiſſen/ vnd all jr thun nach dem heiligen pfenning richten. Das aber der HERR Jeſus verbeut/ man ſoll
ſich nit laſſen meiſter nen=
F322-020v,27 nen/ noch jemand auff erden Vatter heiſſen/ das will er anders nit verbotten haben/ denn wie ſich
die Phariſeer lieſſen Rabi vnd Vatter heiſſen/ als weren ſie es/ die alles allein wuͤſten/ vnd von jederman darumb ſolten
geehret wer=
F322-020v,28 den/ vnd niemand/ wider jre verwilligung vnnd vorwiſſen/ etwas thun ſolt. Wie der leidige Bapſt
ſolcher macht ſich auch anmaſſet/ vnnd will/ man ſoll nichts thun/ noch glauben/ on was jm gefalle. Aber die Chriſten
haben einen andern befelch/ das ſie auff Gottes willen vnd wort ſollen ſehen/ wer das mit ſich bringt/ vnnd recht mit
vmbgehet/ den laſſen ſie einen Doctor vnd Lerer bleiben/ denn ſie wiſſen/ das er nicht von ſich ſelb redet/ noch auff ſein
perſon will gehalten haben. Widerumb wer es nit mit ſich bringt/ oder vnrecht mit vmbgehet/ dem geſtehen ſie keiner
meiſterey/ noch herrligkeit/ denn jr einiger meiſter iſt Gott im Himel/ durch ſein wort/ vnd sonſt niemand. Grobe
Eſel woͤllen auſ z diſem ſpruch ſchlieſſen/ Magiſter vnd Doctor ſein/ wie man auff den hohen Schulen ſolche vnterschied
machet/ ſey vnchriſtlich vnnd verbo=
F322-020v,29 ten/ So doch/ wo man recht mit vmbgehet/ ſolche namen anders nichts ſind/ denn zeugnuſ z der
lehr/ vnd bleibt dem wort Gottes ſein macht vnnd wirde/ wenngleich ſolche Doctores vnd Magiſtri dawider wolten
ſein/ das ſie des Teufels Doctores vnd Magiſtri ſind/ vnd niemand jnen folgen ſoll. Es iſt aber leider ſolcher Doctor vnd
Magiſter im Bapſtumb all zu vil. Nach diſer vermanung hebt der Herr Jeſus wider an/ vnd erzelet/ was der Phariſeer vnnd
Schrifftgelerten ergerlich leben ſey. Erſtlich/ ſpricht er/ ſchlieſſen ſie den leuten den Himel zu/ das iſt/ ſie lehren nit/ wie
wir allein auſ z gnaden/ durch den HERREN Chriſtum den verheiſſenen Samen/ zu ver=
F322-020v,30 gebung der ſuͤnden vnd ewigem leben kommen/ ſolches findeſt im Bapſtumb auch. Zum andern/
ſind ſie geitzig/ vnd liegen den Witwen jr gelt vnd gut ab/ mit dem ſchein/ das ſie Gott fuͤr ſie bitten woͤllen. Eben wie
die Muͤnchen vnd Pfaffen bey vns auch gethan haben/ vnd noch/ vnd ſtehen da zum zeug=
F322-020v,31 nuſ z alle Kloͤſter vnd ſtifft. Zum dritten/ das ſie auch die/ so auſ z dem Heidniſchen leben ſich
begeben/ vnnd zu der Juden glauben getretten/ verfuͤren/ das ſie verdampt werden/ denn ſolche weiſen ſie nur allein auff
die opffer vnd euſſerliche Gottesdienſt/ Von Chriſto aber vnterrichten ſie die leut nicht/ ſondern weyſeten ſie wol von jm
weg. Zum vierdten/ das ſie durch jren geitz/ zur Gottesleſterung vrſach geben/ vnd leren die leut/ Es ſey weniger ſuͤnd/
bey dem Tempel vnnd Altar ſchwe=
F322-020v,32 ren/ denn bey dem gold im Tempel/ vnd opffer auff dem Altar ſchweren. Zum fuͤnfften/ das ſie in
geringen dingen groſſen fleiſ z fuͤrgeben/ vnd da=
F322-020v,33 gegen der fuͤrnembſten guten werck gar nicht achten/ als da ſind das gericht/ das man ſtraffe was zu
ſtraffen iſt. Die barmhertzigkeit/ das man jederman guts thue vnnd helffe/ womit man kan. Der glaub/ das man Gott fuͤr
ein rechten Vatter erkenne/ vnd ſeiner huͤlffe in allen noͤten gewarte/ durch Chriſtum ſeinen Son. Zum ſechſten/ das ſie
mit groſſem fleiſ z/ die becher vnnd ſchuͤſſel auſ zwen=
F322-020v,34 dig reinlich halten/ Aber darumb bekuͤmmern ſie ſich nicht/ das ſie der armen leut schweiſ z vnd blut
in jren bechern vnd ſchuͤſſeln haben/ dauon eſſen vnnd trincken/ wie die Muͤnchen vnnd Thumbpfaffen auch thun/ die
nichts denn der armen leut schweiſ z vnnd blut freſſen/ Die groſſen Herrn aber/ ſo erſtlich ſolche ſtifftung angefangen/ die
haben ſie jemmerlich betrogen/ das ſie ſolchen Gottesdienſt ſo thewer erkaufft haben. Zum ſibenden/ das all jhr thun/
nichts denn lauter heucheley ſey/ auſſen gleiſſen ſie/ aber inwendig ſind ſie aller ſuͤnden vnd vnreinigkeit vol. Zum achten/
das ſie Gottes wort verfolgen/ vnnd die frommen Predi=
F322-020v,35 ger ermoͤrden. Da iſt der Bapſt/ ſeine Biſchofe/ Muͤnch vnnd Pfaffen/ ſon=
F322-020v,36 derlich aber die Ketzermeiſter/ vnd inquiſitorn in Spanien/ vnd inn Nider=
F322-020v,37 landen Meiſter vnd Rabbi auff/ Gott woͤlle jnen wehren/ vnnd ſolcher Ty=
F322-020v,38 ranney ein ende machen. Derhalben trowet er jnen grewlich/ das alles vnſchuldig blut auff jrem halſ z
lige/ vnnd muͤſſe an jnen gerochen werden/ alſo/ das ſie gantz vnd gar ver=

F322-020v,39 wuͤſtet ſollen werden/ nit allein am leib/ ſonder auch an der Seel/ vnd nit ehe zum erkendtnuſ z
Chriſti kommen/ biſ z er verkleret/ vnnd endlich zum gericht kommen/ vnd die vnglaubigen in die ewigen flammen
werffen werde. Von diſem Zacharia/ da der Herr hievon meldet/ das er zwischen dem tempel vnd Altar erſchlagen ſey/
achten etliche/ ſey des heiligen Johannis des Tauffers Vatter geweſt/ vnd von den Hohenprieſtern vnd Phariſeern erwuͤrget
wor=
F322-020v,40 den/ des bekentnuſ z halb/ das diſer Jeſus ſey Chriſtus der Son Gottes. Summaria vber die erſte Epi=
F322-020v,41 ſtel S. Pauli an die Corinther. Cap. I. DJſe Epiſtel iſt auch ein Lehrſchrifft/ Aber nicht von
vergebung der ſuͤnden vnnd gerechtigkeit/ wie an die Roͤmer/ SOnder von andern ſtuͤcken/ da es auch not thut/ daſ z man
ein gewiſſen bericht von habe. Als daſ z man ſich fuͤr vneinigkeit vnnd Rotten huͤten/ oͤffentliche ergernuſ z nicht leiden/
freundlich vn=
F322-020v,42 tereinander leben/ vnd nicht zancken ſoll/ Vom Ehe=
F322-020v,43 ſtand vnd Goͤtzenopffer/ vom Nachtmal des HER=
F322-020v,44 REN/ von den gaben des heiligen Geiſtes/ vnnd wie man jr recht brauchen ſoll/ Von der aufferſte-
hung der todten/ ć. Wie in diſer Epiſtel durchauſ z fein zu ſehen iſt. Jch dancke meinem Gott alletzeit ewerthalben/ fuͤr
die gnade Gottes/ ć. Das iſt der eingang zur folgenden lere/ wie denn S. Paulus einen ſon=
F322-020v,45 derlichen brauch hat ſchier in allen ſeinen Schrifften/ daſ z er ein danckſagung leſt vorher gehen/ daſ z
Gottes wort nicht ohn frucht ſey geprediget worden. Sonderlich aber iſt hie der ſchoͤne troſt zu mercken/ daſ z er ſpricht:
Jeſus Chriſtus wird euch feſt behalten biſ z ans ende/ daſ z ihr vnſtreflich ſeyd auff den tag vnſers HERRN Jeſu Chriſti/
Denn Gott iſt trew/ ć. Denn mit di=
F322-021r,01 ſen worten trifft S. Paulus der Chriſten anfechtung/ daſ z ſie ſich des fals be=
F322-021r,02 ſorgen. Denn wir ſehen an groſſen treflichen leuten/ wie leichtlich ſie gefallen find. Aber S. Paulus
troͤſtet/ eben wie die Roma. am s. Chriſten ſitze zur rech=
F322-021r,03 ten Gottes/ darumb daſ z er ſeine Chriſten feſt erhalten woͤlle/ biſ z ans ende/ daſ z ſie ſelig werden.
Jch ermane euch aber lieben Bruder/ durch den namen/ ć. Das iſt der erſte Artickel/ da S. Paulus in dieſer Schrifft von
handelt/ daſ z wir in der lehr einig ſein/ v nnd fuͤr ſpaltung vnnd Rotten vns huͤten ſol=
F322-021r,04 len/ Denn wir haben/ ſpricht er/ alle nur ein einigen Chriſtum zum Haupt/ der iſt fuͤr vns alle
geſtorben/ wir alle ſind in ſeinem namen getauffet/ Dar=
F322-021r,05 umb ſoll keiner ſich beſſer laſſen duncken denn der ander. Denn Chriſtus hat mich nicht geſandt
zu tauffen/ ſonder zu predigen/ ć. Hie ſihet S. Paulus auff die vrſach/ da ſolcher vnrath von her fleuſt/ daſ z Rotten vnd
vneinigkeit entſtehet vnter den Chriſtn/ Denn wo die leut demuͤtig weren/ vnd nicht nach hohen dingen trachteten/
wuͤrden ſie fein ei=
F322-021r,06 nig bleiben. Aber ſobald ſie ſich fuͤlen/ vnd ſich etwas duncken laſſen/ da will einer beſſer/ gelerter/
vnnd froͤmmer ſein denn der ander. Da gehets denn an/ daſ z ſie vneins vntereinander werden/ vnd einer den andern
verachtet. Da ſpricht S. Paulus/ Gleich wie es ſich nichz zimpt/ weil wir alle nur ein Haubt haben/ daſ z wir vns trennen
ſolten: Alſo reimt ſichs auch nit/ daſ z wir wolten hoffertig ſein. Denn vnſer hoͤchſte kunſt/ das liebe Euangelium/ iſt fuͤr
der Welt ein narrheit/ vnd verachte predig. Die Welt hat weiſe Leute/ die nichts glauben woͤllen/ denn was ſich mit der
venrunnft reimet/ aber ſie faren mit ſolcher weiſ zheit zum Teufel. Die Chriſten ſind nerriſche leute/ den̄ ſie glauben/ das
mit der vernunfft ſich nicht reimet/ Aber mit ſolcher narr=
F322-021r,07 heit faren ſie in Himel. Darumb huͤtet euch fuͤr ſolcher Weltweiſ zheit/ vnſer lieber HERR Gott will
ſolche leut in ſeinem Reich nit haben/ es ſind nicht vil Gewaltige/ Weiſe vnnd Edle beruffen/ Sonder was thoͤricht iſt fuͤr
der Welt/ das gefellet Gott/ daſ z er die weyſen zu ſchanden mache. Auff daſ z ſich fuͤr jm kein fleiſch rhuͤme/ Von welchem
auch/ ć. Das iſt der beſchluſ z/ Gott will keinen rhum leiden/ on daſ z man ſich des HERRN Chriſti lerne rhuͤmen/ daſ z
er allein vnſe weiſ zheit/ vnſer gerech=
F322-021r,08 tigkeit/ vnſer heiligung vnd erloͤſung ſey. Vnſer weiſ zheit iſt er/ daſ z wir durch jn Gott lernen
kennen/ daſ z er gnedig vnd barmhertzig ſey. Diſ z iſt die hoͤchſte weiſ zheit. Vnſer gerechtigkeit iſt er/ daſ z wir durch
ſeinen tod am Creutze von ſuͤnden erlediget ſind. Vnſer heiligung iſt er/ daſ z er durch ſeinen heiligen Geiſt vns fuͤr ſuͤnden
bewaret/ vnd zum rechten heiligen gehorſam/ vnd gu=
F322-021r,09 ten wercken treibet. Vnſer erloͤſung iſt er/ daſ z er vns wider Teufel vnd Tod inn ewigkeit bewaren/
vnd ſelig machen will. Das/ ſagt Sanct Paulus/ ſolt jr euch rhuͤmen/ ſo rhuͤmet jhr nicht euch/ ſonder ewern gnedigen
Vatter im Himel/ vnd bekennet/ wo es on ſolche gnade were/ daſ z jr mit ewer weiſ zheit/ heilgkeit/ vnd allem muͤſſet
verloren ſein/ Das heiſt Gott recht rhuͤmen/ vnd euch auff das hoͤchſte demuͤtigen. Das thun die nit/ die ſich laſſen weiſ z
duͤn=
F322-021r,10 cken/ vnd richten Rotten an/ woͤllen gelerter vnd froͤmmer ſein denn andere. Cap. II. Vnd ich/
lieben Bruͤder/ da ich zu euch kam/ kam ich nicht mit hohen/ ć. SAnct Paulus fuͤret ſein eigen Exempel ein. Wie er oben
geſagt hat/ das Euangelium ſey ein ſchlechte thoͤrichte predig/ Alſo ſagt er hie: Jr habt kein ſonderlich weiſ zheit von mir
gehoͤrt/ all mein kunſt iſt geweſt der gecreutzigte Chriſtus/ Aber doch an ſolcher einfeltigen predig habt jr peſpuͤ=
F322-021r,11 ret/ daſ z Gottes Geiſt vnnd krafft dabey geweſen/ Auff derſelben ſoll ewer glaub beruhen/ vnd nit
auff menſchlicher weiſ zheit. Da wir aber von reden/ das iſt dennoch weiſ zheit/ bey denen/ ć. Biſ zher hat S. Paulus geleret

vom Euangelio/ es ſey ein ſchlechte/ ein=
F322-021r,12 feltige/ vnd fuͤr der Welt nerriſche predig/ Darumb die ſolche predig recht ha=
F322-021r,13 ben/ ſollen ſich nit weiſ z duncken laſſen/ nit hoffertig ſein/ vnnd trennung an richten. Nu ſchreyet
er weiter/ vnd ſagt/ was ſolche nerriſche predig vns nutz bringe/ vnnd ſpricht: Es iſt die hoͤchſte weiſ zheit/ dagegen der
gantzen Welt weiſ zheit nichts iſt/ wo ſieam beſten vnnd hoͤchſten iſt. Denn es iſt doch ein vergenglich ding/ Aber diſe
weiſ zheit bleibt in ewigkeit/ vnd leret vns/ was Gottt vmb Chriſti willen auſ z vns/ vnnd nach diſem leben mit vns machen
woͤlle. Von ſolchem weiſ z die Welt gar nichts/ wie wir aber wiſſen/ Denn der Geiſt Gottes leret vns. Was ein menſch
gedenckt/ vnd in ſeinem hertzen hat/ das kan der Teufel ſelbs nicht wiſſen/ man gebe es jhm denn durh euſſerliche
anzeigung zuuer=
F322-021r,14 ſtehn/ allein weiſ z es Gott/ vnd des menſchen geiſt oder hertz. Alſo was Gott ſey/ was er auſ z vns
Chriſten machen woͤlle/ das weiſ z niemand/ denn ſein Geiſt. Die Welt nun/ welche ſolchen Geiſt nit hat/ die helts fuͤr ein
nerriſch ding. Aber wir rhuͤmens je billich/ vnd haltens fuͤr die groͤſte weiſ zheit/ vnnd den groͤſten ſchatz/ die wir ſeinen
Geiſt empfangen haben. CAP. III. Vnd ich/ lieben Bruͤder/ kundt nicht mit euch reden/ ć. HJe lendet ſ. Paulus wider
zu/ auff den erſten artickel. Als wolte er ſa=
F322-021r,15 gen: Jch ſolte euch von ſolchen geiſtlichen ſachen nit ſagen/ denn ſie ge=
F322-021r,16 hoͤren fuͤr die Geiſtlichen/ Jr aber ſeydt noch fleiſchlich/ ſintemal jhr ſo zanck vnd zwitracht vnter
euch habt. Vnd ſetzt alſo noch ein vrſach/ daſ z ſie es nciht thun ſollen. Jch/ ſpricht er/ vnd Apollo/ da der zanck ſich
vber hebt/ ſind nur diener. Darumb ſolt jr euch nit vnſer/ ſondern des Haupts/ vnd HERRN Jeſu Chriſti rhuͤmen/ Denn
on jn kan vnſer keiner nichts thun. So aber jemand auff diſen grund bawet/ gold/ ſilber/ ć. Daſ z S. Paulus vom gold/
ſilber/ edelgeſtein/ holtz/ hew/ ſtoppeln ſagt/ ſolches gehet beides auff die lere/ vnnd das leben/ vnter den Chriſten/ die
den rechten grund Chriſtum haben. Den̄ obgleich Baſilius/ Jeronymus/ Bern=
F322-021r,17 hardus/ vn̄ andere Chriſtum nit laugnen/ ſo laſſen ſie dennoch das Muͤnchen
F322-021r,18 leben jnen gefallen/ vnd haltens fuͤr ein koͤſtlich ſonderlich ding/ da iſt ein man=
F322-021r,19 gel am leben. Alſo ob Cyprianus Chriſtum nicht verlaugnet/ ſo iſt es doch ein jrrthumb/ daſ z er
die/ ſo von Ketzern getaufft waren/ wider tuaffet/ da iſt ein mangel an der lere. ſolchs/ ſpricht S. Paulus/ ſoll jnen nicht
ſchaden/ wenn ſie nur an Chriſto dem rechten Fundament bleiben. Aber dennoch wird das fewer nit auſſen bleiben/
dadurch ſolch jr leben vnnd lehr probiert wird/ daſ z es kein beſtand hat. Das geſchicht im gewiſſen/ vnd fuͤr Gottes ge=
F322-021r,20 richt/ in der anfechtung vnd leiden/ das Gott hie auff erden zuſchicket. Denn da verleuret ſich/ vnd
verſchwindet ſolches vngegruͤndtes/ vngewiſes thun alles/ vnnd die hertzen muͤſſen allein an dem einigen rechten troſt
halten/ daſ z Chriſtus vnſer weiſh eit/ gerechtigkeit/ heiligkeit/ vnnd erloͤſung ſey. Damit beſtehen ſie/ vnd erfaren/ daſ z
das ander alles vergebens vnd nichts iſt. Wiſſet jr nit/ daſ z jr Gottes Tempel ſeyd/ vnd der Geiſt Gottes/ ć. Diſ z gehet
auch wider die Rotten: Jr ſeydt Gottes Tempel/ der ſoll in euch wonen/ des ſolt jr euch rhuͤmen/ vnd der menſchen gar
nicht. Wer aber Gott auſ ztreibet/ vnnd menſchen hinein ſetzen will/ den wird GOTT gewiſ z ſtraffen. Niemand betriege
ſich ſelbs/ ć. Hie beſchleuſt S. Paulus/ vnd zeucht die vrſach fein zuſammen. Alles ſey jr/ ſie aber ſeyen Chriſti/ Darumb
ſollen ſIe ſich nichts denn des HERRN Chriſti Jeſu rhuͤmen. CAP. IIII. Dafuͤr halt vns jederman/ Nemlich fuͤr Chriſti
Diener/ ć. SAnct Paulus widerholet hie die dritte vrſach/ Jch/ Apollo/ vnd ande=
F322-021r,21 re/ ſind nur Diener vnd Hauſ zhalter/ vnd haben eben den HERRN ob vns/ den jr habt/ Der wird
richten/ ob wir vnſer ampt haben trewlich auſ zgerichtet. Darumb/ ſpricht er/ gilt mirs gleich/ jr halt vil oder wenig von
mir/ ſolches vrtheil gibt vnd nimbt mir nichts. Aber wenn der HERR wird vrtheilen/ das wird gelten/ da wird mir
rechtes lob widerfaren/ ſo ich mein ampt( wie ich hoffe) trewlich auſ zgerichtet habe. Solches aber/ lieben Bruͤder/ habe
ich auff mich vnd Apollo gedeutet/ ć. Hie beſchleuſt S. Paulus das erſte ſtuͤck diſer Epiſter/ daſ z ſie ſich fuͤr der hoffart
huͤten/ vnd keiner ſich beſſer den̄ den andern halten ſol. Wir Apo=
F322-021r,22 ſtel/ ſpricht er/ koͤnnen vns nicht rhuͤmen/ denn was wir haben/ haben wir nit von vns ſelbs. Wie
kombts denn/ daſ z jr ſo ſat vnd reich ſeyd/ alſo auch rhuͤ=
F322-021r,23 met vnd bruͤſtet? Ja/ ſpricht er/ das noch mehr iſt/ vns Apoſteln gehet es als den allergeringſten/
da iſt nichts denn angſt vnd not/ vnd alles vngluͤck. Alſo helt vns Gott in der Welt. Aber jr woͤllet Junckern/ vnd hoch
gehalten ſein. Alſo ſpottet er den Corinther. Nicht ſchreibe ich ſolchs/ daſ z ich euch beſcheme/ ć. S. Paulus beſorget/
er habe die Corinthier ein wenig zu hart angriffen/ darumb lindert ers. Jr ſeyt mir lieb/ ſpricht er/ denn jr ſeyd meine
kinder/ Jch bin ewer Vatter/ das macht/ daſ z ich euch ſo mit ernſt ermane/ daſ z jr meinem Exempel nachfolgen/ vnd
nicht durch hoffart ſpaltung anrichten ſolt. Am ende ſetzet er einen ſchoͤnen ſpruch: Das reich Gottes ſtehet nicht in
worten/ ſonder in der krafft/ das iſt/ Wo Gottes Geiſt vnd wort recht iſt/ da machet es andere hetzen/ die nit jr eygene
ehr ſuchen/ ſonder im leiden ge=
F322-021r,24 dultig ſind/ vnd jren troſt an dem wort haben. CAP. IV. Es gehet ein gemein geſchrey/ daſ z hurerey
vnter euch iſt/ ć. DAs iſt der ander artickel/ da S. Paulus inn dieſer Schrifft von han=
F322-021r,25 delt/ daſ z ſie hurerey meiden/ vnd mit den hurern/ ſo doch fuͤr Chri=
F322-021r,26 ſten woͤllen gehalten ſein/ kein gemeinſchafft haben/ auch mit jnen nit eſſen oder trincken ſollen.
Darnach handelt er von einem ſondern fall/ daſ z einer zu Corintho ſein ſtieffmutter zum Weib hatte. Denſelben vbergibt
S. Paulus dem Sa=

F322-021r,27 than/ im namen Jeſu/ nicht der meinung/ daſ z er ſoll verdampt ſein/ ſoner daſ z jn der Teufel am leib
ſtraffe/ ſolcher ſuͤnde halb/ Auff daſ z er ſeine ſuͤnde erkenne/ dauon ablaſſe/ vnd wider zu gnaden komme/ vnd andere
an ſolches exempel ſich ſtoſſen/ vnd ſolchem ergernuſ z nicht folgen. Ewer thum iſt nicht ſein/ Wiſſet jr nicht/ daſ z ein
wenig ſawer=
F322-021r,28 teig/ ć. Das iſt ein feine vermanung/ daſ z ſie die hurer nicht leiden/ Sonder wo ſie nicht woͤllen
ablaſſen vnd ſich beſſern/ inn Bann thun ſollen. Denn gleich wie ein wenig Sawerteig/ ſpricht er/ den gantzen teyg
durchfewret/ Alſo reiſ=
F322-021r,29 ſen ſolche Exempel ein/ vnd bringen vil ergernuſ z/ wo man nicht wehret/ dar=
F322-021r,30 umb wehret bey zeit/ vnd laſſet den Sawerteig nicht vnter euch kommen/ ſonder haltet hie die regel
von dem Oſterlemblein/ Wenn die Juden das O=
F322-021r,31 ſterlemblein aſſen/ dorfften ſie nicht allein kein geſewrt brod dieſelben acht tag im hauſe auſ z fegen.
Wir Chriſten haben ein beſſers Oſterlamb/ den Son Gottes/ Darumb immer hinweg mit dem alten Sawrteig der ſuͤnden/
Er will ſich bey ſolchem Oſterlamb nit leyden/ Denn weyl Chriſtus darumb ge=
F322-021r,32 ſtorben iſt/ daſ z wir von ſuͤnden ſollen ledig ſein/ ſollen wir ferner fuͤr ſuͤnden vns huͤten. CAP. VI.
Wie darff jemand vnter euch/ der einen handel hat mit einem/ ć. DAs iſt der dritte Artickel/ Nemlich/ daſ z der Apoſtel
die Chriſten zu Corintho darumb ſtraffet/ wen̄ ſich ein hader zwiſchen jnen zutrug/ daſ z ſie fuͤr der Heydniſchen Oberkeit
einander verklagten. Gib da=
F322-021r,33 mit jnen zuuerſtehn/ ſie ſollen vnter ſich ſelbs die ſachen vertragen/ vn̄ ſchlich=
F322-021r,34 ten/ vnd nit fuͤr die Heyden lauffen/ Denn es bringt den Chriſten einen boͤſen namen/ daſ z ſie eben
ſo wol/ als die Heyden/ einer dem andern vnrecht thun/ ſo ſie doch durch jren Gottſeligen wandel dem Euangelio ſolten
einen gu=
F322-021r,35 ten namen vnter den Heyden machen. Es iſt ſchon ein feyl vnter euch/ daſ z jr miteinander/ ć.
Sanct Paulus meinung iſt nicht/ als ſolte das rechten ein ſuͤnde/ vnd den Chriſten durchauſ z verbotten ſein. Denn das
Euangelium leſſet weltliche Regiment vnnd ordnung bleiben/ vnnd gehen/ denn es iſt Gottes ordnung/ Rom.13. Soner
er ſihet hie auff den einen part/ der durch vnbilliche hand=
F322-021r,36 lung dem andern vrſach gibt/ daſ z er das Recht muͤſ z anruͤffen/ vnd brauchen/ den ſtraffet er vnd
ſpricht: Du verfortheileſt deinen Bruder/ vnd thuſt jhm ſchaden/ vnd treibeſt jn damit/ daſ z er ſein ſach rechtlich ſuchen
muſ z/ Das heiſt Chriſten ſollen nicht vnrecht thun/ ſoner leiden/ ſie ſollen nicht vberforthei=
F322-021r,37 len/ ſondern ehe ſchaden leiden/ ć. Das iſt die rechte meinung diſes Texts. Er verbeutet das rechten
nit/ ſondern verbeut/ man ſoll niemand vnrecht thun/ wie er ſpricht: Die DIebe/ die Geitzigen/ die Rauber/ ć. werden
das Reich Gottes nicht ererben. Jch habs alles macht/ es frommet aber nicht alles/ ć. Es ſcheinet als meine S. Paulus mit
diſem Spruch den andern theil/ dem vnrecht geſchehen/ vnnd derhalben das ſeine mit recht wider ſuchen muſ z. Denn
da hat es zu weylen auch mangel/ daſ z man gar hart auff das recht dringet/ vnd nichts will nachlaſſen. Als ſolte er ſagen:
Daſ z du das deine mit recht ſucheſt/ iſt an jm ſelbs nit vnrecht. Aber gedencke doch/ es ſoll auch ein maſ z haben. Du
muſt nicht ſo hart ſein/ als wolteſt du gar nichts nachlaſſen/ iſt es doch nur vmb gelt vnd gut/ vnnd das zeitliche zuthun/
daſ z du on das hie auff erden hinder dir muſt laſſen. Darumb ſolt du gegen deinem bruder/ vnd glaubens genoſſen/ nicht
ſo gar hart vnd ſtreng ſein/ ć. Daſ z alſo diſe le=
F322-021r,38 re gehet auff den andern theil/ der beleidiget iſt/ vnd ſchaden erlitten hat/ daſ z er nicht woͤlle zu
rauch ſein. Der leib aber nciht der hurerey/ ſondern dem Herrn/ ć. Hie kombt S. Paulus wider auff den andern Artickel/
weil er der hurer vnd ehebrecher gedacht hat/ vermanet er ſie ernſtlich ſolch laſter zu meyden. Vnſer leibe/ ſpricht er/ ſind
glieder Chriſti/ welchen die ehre geſchehen wird/ die Chriſto Jeſu geſchehen iſt/ daſ z ſie wider auferweckt ſollen werden/
War=
F322-021r,39 umb woltet jr denn ewer leib Chriſto nemen/ vnd ſolcher herrlicher ehre be=
F322-021r,40 rauben/ vnd hurenglieder drauſ z machen? Jnn ſumma/ hangeſt du an einer huren/ ſo biſt du von
Gott hinweg. Hangeſt du aber am HERRN/ ſo biſtu ein Geiſt mit jm. Denn der heilige Geiſt/ den jr von Gott habt/
iſt in euch/ vn̄ ewer leib ſind ſein Tempel vnd wonung. Jtem/ der leib iſt nicht ewr/ ſonder Chriſti/ der hat jn thewr
erkaufft/ darumb ſolt jr jn jm nicht entwenden. CAP. XII. Von dem jr aber mir geſchrieben habt/ antwort ich/ ć. DAs
Iſt der vierdte punct/ oder Artickel/ vom Ehelichen/ vnd Junck=
F322-021r,41 fraw ſtand. Der Eheſtand/ ſagt er/ iſt ein muͤhſeliger ſtand/ Wer nun keuſch leben kan/ on Ehe/ der
thut recht/ daſ z er nit freyet/ Denn er ent=
F322-021r,42 lediget ſich viler ſorgen vnd muͤhe/ die er ſonſt im Eheſtand muͤſte haben/ Wer aber one Ehe nicht
kan keuſch leben/ der ſoll ehelich werden. Zeigt damit an/ das Gott den Eheſtand/ als ein ertzney geſtifftet habe/ wider
die hurerey. Darumb will er/ obgleich Eheleute voneinander bleiben/ vnd ſich ent=
F322-021r,43 halten ein zeitlang/ auſ z beider verwilligung/ daſ z ſie zum gebet deſt geſchick=
F322-021r,44 ter ſind/ ſollen ſie doch wider zuſammen kommen. Vnd ſetzt die vrſach/ Auff daſ z euch der Sathan
nit verſuche/ vmb ewer vnkeuſchheit willen/ das iſt/ Wer on Ehe ſich nicht keuſch haltten kan/ dem iſt die vnkeuſchheit
angeborn/ darumb ſoll er den Eheſtand/ als ein ertzeney/ vnd Goͤttlich mittel brauchen/ daſ z der Teufel nicht vrſach
finde/ jn zuuerſuchen/ vnd inn ſuͤnde zu werffen/ Wie man an denen ſihet/ die nicht ehelich ſind. Den ehelichen aber

gebiete nicht ich/ ſonder der Herr/ ć. S. Paulus meinung iſt diſe/ daſ z Eheleut ſich nicht ſcheiden ſollen/ Es ſey denn
vmb der hurerey oder Ehebruchs willen. Wo aber jemand ſich ſcheide=
F322-021r,45 te/ daſ z er on Ehe bleibe/ oder ſich mit ſeinem gemahel wider verſoͤne. Den andern aber ſage ich/
nicht der Herr/ ſo ein bruder ein vnglaubig Weib/ ć. Hie gibt S. Paulus ein rath/ wo ein glaubiges einen vnglaubigen ge=
F322-021v,01 mahel hette/ daſ z ſie ſich darumb nicht ſcheiden ſollen/ Denn ein Chriſt koͤnne wol on ſuͤnd die Ehe
mit einem Vnchriſten beſitzen. Denn das eheliche bey=
F322-021v,02 wonen/ iſt auch vnter den Heyden recht. Wo aber der Vnchriſt ſIch ſcheidet/ da ſoll es dem Chriſten
nit verbotten ſein/ ſich wider zuuerheyraten. Doch ſpricht S. Paulus/ rathe ich/ daſ z jhr nicht zu ſehr eylet/ Denn es kan
ſich zu tragen/ daſ z der Vnchriſt noch zum Chriſten werde/ ſo koͤnnet jr als denn wi=
F322-021v,03 der zuſammen kommen. Ein jeglicher wie jn der Herr beruffen hat/ ć. Auſ z dem fall/ da S. Paulus
jetzt von geredt hat/ macht er ein gemeine Regel/ vnd ſagt: Wie ein jeder beruffen ſey/ alſo moͤge er bleiben. Denn das
Euangelium leſt die Buͤrgerliche ordnung/ ſo das euſſerliche leben belangen/ bleiben/ zerreiſſet ſie nicht. Ein Knecht kan
eben ſowol ein Chriſt ſein/ als ein Herr/ ein lediger menſch eben ſowol/ als ein beſchnittener/ ein Regent eben ſowol/
als ein vnterthan/ ć. Dieſe ſtende/ gleich wie ſie dich nicht zum Chriſten machen/ alſo hindern ſie dich auch nicht am
glauben/ vnnd ſoll nie=
F322-021v,04 mand ſolche ſtende endern/ als koͤndte er nicht ein Chriſt dabey ſein. Von den Jungfrawen aber/
habe ich kein Gebot vom Herrn/ ć. Summa dieſes terts iſt diſe: Wer der Ehe gerathen/ vnd keuſch leben kan/ der
thut ſehr wol/ daſ z er nicht ehelich wird/ Vrſach/ es iſt ein ſchwere ferliche zeit/ da allweg ehe iſt auſ z zu koemmen/ ſo
man allein iſt/ denn ſo man an weib/ kind/ vnd die hauſ zſorge gebunden iſt/ da kan allerley beſchwerd/ vnd leibliche
truͤbſal fuͤrfallen/ der wolte ich gerne( ſpricht S. Paulus) euch vberheben. Diſ z vrtheil ſolt man wol mercken wider vnſere
Papiſten/ Muͤnch vn̄ Non=
F322-021v,05 nen/ die darumb die Ehe verſchweren/ daſ z ſie deſter ehe ſelig werden. Beden=
F322-021v,06 cken nicht zuuor/ ob ſie auch der Ehe koͤnnen gerathen/ vnnd dennoch keuſch leben. Weil ſie aber
diſe ertzney/ ſo Gott menſchlicher ſchwachheit zu gut ge=
F322-021v,07 ſchaffen hat/ verachten/ verſuchen ſie Gott/ vnd fallen druͤber inn ſchendliche vnzucht/ wie jederman
wol weiſ z. Das ſage ich aber/ lieben Bruͤder/ die zeit iſt kurtz/ weiter iſt das die/ ć. Jſt ein gemeine vermanung/ weil es
nciht jedermans thun noch gabe iſt/ auſſer dem Eheſtand keuſch zu leben/ daſ z die/ ſo ehelich ſind/ vnd inn der Welt
allerley zu thun haben/ dennoch ſich an das wort halten/ vnd daſſelb nit ſollen auſ z den augen laſſen/ vnnd allein ſich
vmb das zeitlich annemen/ Wie der HERR Chriſtus im gleichnuſ z von dem ſamen ſagt: Daſ z etlichs vnter die dornen
falle/ vnd wenn es auffgehe/ gehen die dornen mit auff/ vnnd erſte=
F322-021v,08 ckens. Vnd deutet der HERR Chriſtus ſolchs hernach alſo: Daſ z es die ſind/ ſo vnter den ſorgen/
reichthumb/ vnd wolluͤſten diſes lebens hingehen/ vnnd erſticken/ vnd bringen keine frucht. Jch wolte aber/ daſ z jr on
ſorg weret. Wer ledig iſt/ der ſorget/ ć. Hie faſſet S. Paulus die vrſachen zuſamen/ warumb er rathe auſſer der ehe zu
leben/ denen ſo auſſer der Ehe koͤnne keuſch leben/ nemlich/ daſ z der Eheſtand vil Weltſorge mit ſich bringe/ die am
Gottesdienſt hindern. Aber mit ſolchen vrſachen koͤnnen die Papiſten jr Eheloſes leben nicht vertheidi=
F322-021v,09 gen. Vrſach/ S. Paulus redet von denen/ die der Ehe gerathen koͤnnen/ vnd die gabe der keuſchheit
haben. Von den andern aber/ ſo ſolcher gabe nicht ha=
F322-021v,10 ben/ vnnd auſſer der Ehe nit koͤnnen keuſch leben/ ſchleuſt er in gemein/ vnnd ſpricht durchauſ z:
Ein jeder habe ſein gemahel/ vmb der Hurerey wil=
F322-021v,11 len. Jtem: Es iſt beſſer freyen/ denn brunſt leiden. Vmb dieſer vrſach halben ſetzet S. Paulus hinzu:
Jch will euch keinen ſtrick damit an den halſ z werffen/ das iſt/ ich lobe das leben auſſer der Ehe hoch/ Aber darumb ſoll
niemand das Eheliche leben vnterwegen laſſen/ der one die ehe nit keuſch kan leben. Vrſach/ Er wuͤrde in ſuͤnde vnd
des Teufels ſtricke fallen/ wie man an den Papiſten ſihet. Vnd gehet jnen recht/ ſintemal der Bapſt ſeinen Geiſtlichen in
gemein die Ehe verbeut/ ſo doch nicht alle on Ehe keuſch leben koͤnnen. Selig iſt ſie aber/ wo ſie alſo bleibet/ ć. S. Paulus
braucht hie das woͤrtlein: Selig/ wie mans gemeiniglich pflegt/ vnd wie er ſich oben gnugſam ſelbs erkleret hat/ nicht
von der ewigen ſeligkeit/ ſondern daſ z auſſer der Ehe weniger ſorg vnd anfechtung ſey/ denn inn der Ehe. Derhalben die
Chriſten des worts/ vnd jres beruffs beſſer moͤ=
F322-021v,12 gen auſ zwarten. Alſo meinet ers auch/ da er ſagt: Welcher nciht verheyratet/ der thut beſſer/ das iſt/
er ſchaffet ſeiner tochter ruhe/ da ſie ſonſt fuͤr das hauſ z/ fuͤr kinder vnd anders ſorgen/ vnnd damit muͤſte vmbgehen. Kan
alſo der Kirchen/ des betens/ vnnd jres nechſten noth beſſer warten. Solches iſt die rechte eigentliche meinung. CAP.
VIII. Von dem Goͤtzen opffer aber wiſſen wir/ denn wir haben/ ć. DAs iſt der fuͤnffte punct/ oder Artickel/ nemlich/ vom
Goͤtzenopffer/ obs die Chriſten eſſen doͤrffen oder nicht? Denn die Heyden allent=
F322-021v,13 halb hetten es von den Juden gelernet/ daſ z ſie es fuͤr ein Gottesdienſt hielten/ inn der Kirchen
vihe ſchlachten/ vnd einen theil opffern/ den andern eſſen/ vnd guter ding dabey ſein. Weil nun Heyden vnnd Chriſten
dazumal vntereinander woneten/ ob ſie gleich der Religion halb vngleich waren/ ſo hielten ſie ſich doch buͤrgerlich
zuſammen/ handthierten/ aſſen vnnd truncken miteinander/ wie oben im5. Capitel ſtehet/ daſ z S. Paulus ſolchs den
Chri=
F322-021v,14 ſten erlaubet. Nun begab ſich vil mal/ daſ z die Heyden Chriſten zu ſich luden/ wenn ſie ein ſonder

Feſt hetten. Da braucheten etlich Chriſten jrer freyheit/ giengen zu den Heyden in jre Kirchen/ vnnd aſſen on ſchew vom
Goͤtzenopf=
F322-021v,15 fer. Denn wie S. Paulus hie ſagt: Sie hetten den verſtand/ vnnd wuſten/ daſ z die Goͤtzen nichts
waren/ aſſens derhalb/ wie ſonſt gemeine ſpeiſe. Solchs gefelt S. Paulo nicht/ nicht darumb/ als were es an jhm ſelbs
vnrecht/ Sonder daſ z man der freyheit mit maſ z vnnd beſcheidenheit brau=
F322-021v,16 chen ſoll/ daſ z nicht andere dadurch geergert werden. Denn anderen ſchwache Chriſten/ die ſolchen
verſtand noch nicht hetten/ folgten ſolchem exempel/ aſ=
F322-021v,17 ſen auch mit/ vnnd hieltens dennoch fuͤr ein Goͤtzenopffer/ vnd thetens mit ſchwerem gewiſſen.
Solche will S. Paulus/ daſ z man jhr verſchonen ſoll/ vnd ſpricht: Vom Goͤtzenopffer wiſſen wir. Ja fein wiſſen. Was
richteſt du damit auſ z/ daſ z du weiſt/ daſ z Goͤtzen vnnd Goͤtzenopffer ncihts ſey? An=
F322-021v,18 ders ncihts/ denn daſ z du deinen bruder ergerſt. Darumb iſt in ſolchem fall ein ſchedlich wiſſen.
Hie mercke den Spruch/ daſ z Chriſtus Gott ſey: Es iſt ein HERR Je=
F322-021v,19 ſus Chriſtus/ durch welchen alle ding ſind. Daſ z er aber darnach hinzu ſetzt: Vnd wir durch jn/ Da
machet er ein vnterſcheid/ zwiſchen Chriſten vnd an=
F322-021v,20 dern menſchen. Denn die Chriſten ſind nicht allein durch Chriſtum erſchaf=
F322-021v,21 fen/ ſonder auch durch jn von ſuͤnde/ teufel/ vnd ewigem tod erloͤſet. Darumb ſie Chriſtum billich
jren HERRN heiſſen vnd preiſen. CAP. IX. Bin ich nicht ein Apoſtel? Bin ich nciht freye? JN dieſem Capitel durchauſ z
thut Sanct Paulus nicht mehr/ denn daſ z er anzeigt/ Er/ als ein ſonder Apoſtel/ vnd der vil ſchoͤner/ groͤſſer/ ſonde=
F322-021v,22 re gaben hat/ hette freyheit vnd macht vil dings zu thun. Vnnd ſonder=
F322-021v,23 lich meldet er/ daſ z er auch moͤchte ſeinen ſold vom predigen fordern. Aber ich ſihe nicht/ ſpricht
er/ darauff/ was ich macht habe zu thun/ Sonder was an=
F322-021v,24 dere leute beſſert/ vnd das Euangelium foͤrdert. Kan ich jemand beſſern/ ſo thue ich mir wehe/ vnnd
brich mir abe/ wo ich kan/ vnd vertzeihe mich willig meiner freyheit. Alſo ſolt jr auch thun/ ſo wuͤrdet jhr euch viel
ergernuſ z ver=
F322-021v,25 huͤten. Rede ich aber ſolches auff menſchen weyſe? ć. Hie ſiehſt du ein gewiſ z zeugnuſ z/ daſ z die
Chriſten ſchuldig ſind/ den Kir=
F322-021v,26 chendienern jre narung zu reichen/ vnd daſ z die Kirchendiener mit gutem ge=
F322-021v,27 wiſſen fuͤr jren dienſt moͤgen ſold nemen. Denn hie ſtehets klar: Der HERR hats befolhen/ daſ z
die/ ſo das Euangelium verkuͤndigen/ ſollen ſich vom Eu=
F322-021v,28 angelio nehren. Wiſſet jr nicht/ daſ z die/ ſo in den ſchrancken lauffen/ ć. Hie moͤchte man das10.
Capitel anfahen. Nachdem S. Paulus ſein Exempel den Corinthern hat fuͤrgehalten/ vermanet er ſie/ daſ z ſie ſolchem
folgen/ vnd ja diſe lere nicht ſOllen in wind ſchlagen. Denn es iſt hie/ ſaget er/ nit zu ſchertzen/ Es gehoͤrt groſſer fleiſ z
vnd ernſt dazu/ das kelinot zu erlangen. Vnd gehet mit einem Chriſten/ wie im kempffen vnnd wetlauffen/ da man
immer fort treiben/ vnnd ſich nichts muſ z jrren laſſen/ ſOnſt lauffet man vmb
F322-021v,29 ſonſt/ vnd erlanget nichts. Darumb beteube ich meinen leib/ vnd zeme jn/ Jch brauche nicht freyheit
allenthalben/ wo ich wol moͤchte/ Jch briche mir abe/ daſ z ich ja niemand ergere/ ſindern jederman beſſere/ das thut jr
auch. CAP. X. Jch will euch aber/ lieben Bruͤder/ nicht verhalten/ daſ z vnſer Vaͤtter/ ć. DJſ z gehoͤrt noch zur vermanung/
die S. Paulus am ende des9. Ca=
F322-021v,30 pitels fuͤrnimbt. Spricht nun weiter: Wer ſich nicht an zaum hal=
F322-021v,31 ten/ ſondern allweg thun wil/ was er ſeiner Perſon halb zu thun macht hat/ vnd will auff andere
nicht ſehen/ derſelbe wird viel ergernuſ z an richen/ vnd derhalben ſtrefflich vnd verwerfflich werden. Denn ſehet/ ſpricht
er/ wie es vnſern Vaͤtern gangen iſt/ Sind es nit groſſe treffliche leut gewe=
F322-021v,32 ſen/ die vil herzliche groſſe wunderwerck geſehen haben? vnd dennoch fielen ſie mit hauffen in das
ergernuſ z dahin/ daſ z ſie alle in der Wuͤſten wurden ni=
F322-021v,33 dergeſchlagen/ vnd nur zwen auſ z dem gantzen hauffen inn das gelobte Land kamen. Darumb gilts
auffſehens/ Jſts jhnen widerfaren/ Es kan euch auch dergleichen begegnen/ ć. So ſeyt nun nicht zu weiſ z/ ſchone einer des
andern/ keiner verachte noch ergere den andern. Als mit den klugen rede ich/ richtet jr was ich ſage/ ć. Hie beſchleuſt S.
Paulus der Goͤtzenopffer halb/ vnd iſt diſ z die Sum=
F322-021v,34 ma/ Sie ſollens nicht eſſen/ wenn jhnen die Heyden ſagen: Es ſey Goͤtzen=
F322-021v,35 opffer/ auff daſ z die Heyden ſehen/ daſ z die Chriſten einen ſchew dafuͤr haben/ vnnd alſo verurſacht
werden/ an jrer Heidniſchen Religion zu zweiffelen/ vnd dauon abzulaſſen/ vnnd ſich an das Euangelion zubegeben. Aber
ſonſt wen̄ mans nicht ſonderlich meldet/ man ſetzets fuͤr wie anders eſſen/ ſo darff man wol dauon eſſen. Denn es iſt kein
ſpeise verbotten/ es iſt Gottes ge=
F322-021v,36 ſchoͤpff/ das man brauchen vnd jm dafuͤr dancken ſoll. Es fuͤret aber S. Paulus ſehr ſchoͤne vnd
gewaltige beweiſung mit ein. Wir inn vnſer Kirch/ ſpricht er/ wenn wir das brod brechen/ damit werden wir ein leib mit
Chriſto. Vnd den geſegneten Kelch trincken/ werden wir ein blut mit jm/ Denn wir empfahen ja den Leib vnd Blut
Chriſti. Alſo im Ju=
F322-021v,37 denthum̄/ welche vom Opffer aſſen/ die hetten theil am Altar/ vnd gehoͤrten dazu. Darumb muſ z

es mit dem Goͤtzenopffer auch alſo ſein/ Es wird dem Teufel geopffert/ Wer nun mit jſſet/ der hat auch mit dem Teufel
gemein=
F322-021v,38 ſchafft/ darumb ſtehet ſein muͤſſig. Hie mercke das zeugnuſ z vom Abendmahl: Der geſegnete Kelch/
welchen wir ſegnen/ iſt der nciht die gemeinſchafft des bluts Chriſti? Vnd das brot da wir brechen/ iſt das nicht die
gemeinſchafft des leibs? Denn das woͤrtlein/ gemeinſchafft/ heiſſet anders nichts/ denn daſ z der Leib vnnd Blut Chriſti
vns mitgetheilet wird/ daſ z wirs nieſſen/ wenn wir von diſem Brot eſſen/ vnd von diſem Kelch trincken. Was doͤrffte aber
Paulus ſolcher wort/ wenn nur Brot vnnd Wein im Abendmal wer/ wie zwingel vnd ſein hauff ſchwirmet. So iſt es klar/
daſ z Paulus nicht redet vom Geiſtlichen leibe Chriſti/ da er vnſer Haubt/ vnd wir ſeine glieder ſind/ durch den glauben
an jn. Den̄ diſe gemeinſchafft des Leibs vnd Bluts Chri=
F322-021v,39 ſti/ bekommen wir nit durch das/ daſ z wir an Chriſtum glauben/ ſonder daſ z wir diſ z Brot eſſen/ vnd
von diſem Kelch trincken. Jch habe es zwar alles macht/ Aber es frommet nicht alles/ ć. Auff ſolchen beſchluſ z moͤchte
jemand ſagen/ Wo bleibet denn vnſer frey=
F322-021v,40 heit? Was kann denn fleiſch vnnd brod dafuͤr/ daſ z mans zum Goͤtzenopffer miſ zbrauchet? Jch wils
eſſen wie ein gemein fleiſch vnd brot/ denn ich weiſ z daſ z die goͤtzen nichts ſind. Darauff antwortet S. Paulus: War iſts/
macht haſt du es/ Aber du muſt nicht allein auff dich ſehen/ was du macht haſt/ Du muſt auch darauff ſehen/ Ob andere
dadurch gebeſſert werden oder nicht. Wenn du nun mit einem Heyden jſſeſt von ſeinem Goͤtzenopffer/ vnd er ſagt dir/ Es
ſey ein Goͤtzenopffer/ vnnd ſagt dirs darumb/ daſ z ers dafuͤr helt/ es werde ſich mit dem glauben nicht wol leiden. Wenn
du als denn dauon jſſeſt/ ſo ergerſt du jn/ vnd macheſt jm die gedancken/ ob er gleich kein Chriſt ſey/ ſo hab er doch
ein rechte vnd gute Religion vnd glauben/ ſonſt ſolteſt du/ der du ein Chriſt biſt/ dich von jm ſondern/ vnd ſein opffer
ſcheuhen. Das heiſt die Heyden ergern/ vnd ſie in jrer abgoͤtterey ſtercken. Wenn du aber nicht mit jm jſſeſt/ ſo muſ z er
ſpuͤren/ daſ z du das Goͤtzen=
F322-021v,41 opffer fuͤr vnrecht halteſt. Vnnd kan damit verurſacht werden/ daſ z er vom Goͤtzendienſt ablaſſe/ vnd
auch ein Chriſt werde. Daſ z alſo das verbot nicht auff der ſpeiſe/ ſonder nur auff dem beſtehet/ daſ z niemand geergert
werde. Denn ſo vil die ſpeiſe belanget/ was Gott geſchaffen hat/ moͤgen wir ohn ge=
F322-021v,42 wiſſen brauchen zu vnſerm nutz/ vnd Gott dafuͤr dancken. Aber weil die ge=
F322-021v,43 wiſſen nicht gleich vnterrichtet/ noch ſtarck ſind/ ſoll ſolche freyheit jre maſ z haben/ wie S. Paulus
hie beſchleuſt. CAP. XI. Jch laſſe euch aber wiſſen/ daſ z Chriſtus eines jeglichen/ ć. DJſ z iſt der ſechſte punct/ vnd betrifft
die ordnung/ ſo inn der Kirchen zwiſchen Mann vnd Weib gehalten ſoll werden/ daſ z der Mann mit bloſſem haubt/ vnd
in kurtzen haaren/ vnd das Weib mit bedecktem haubt/ beten oder weiſſagen ſollen. Solche ordnung nimbt S. Paulus nit
allein auſ z der Juden gewonheit/ ſonder auſ z der natur. Denn es ſtehet einem Weibe/ ſagt er/ nicht wol an/ barhaubt ſein/
vnd kurtz haar haben/ lange haar haben/ vnd bedecket ſein/ zieret ſie/ vnd ſtehet wol. Es ſetzet aber S. Paulus auch ein
andere vrſach dazu/ vnd ſagt: Et=
F322-021v,44 was auff dem haubt haben/ ſey ein zeichen/ daſ z man nicht frey/ ſonder einen Herrn habe. Weil
nun der Mann des Weibes Herr iſt/ ſoll der Mann nichts auff dem haubt haben/ das Weib aber ſoll etwas darauff haben.
Doch/ ſpricht er/ Solche vnterſcheid bleibet hie niden auff erden. Fuͤr Gott gilt ein glaubig Weib eben ſo vil/ als ein
glaubiger Mann. Gleichwol ſoll man ſol=
F322-021v,45 che ordnung halten vmb der zucht willen. Denn an der vnzucht ergern ſich nit allein die leute/
ſonder auch die Engel haben ein ſchew darab. Jch muſ z aber diſ z befelhen/ Jch kans nicht loben/ ć. Diſ z iſt der ſibend
punct/ vom Abendmal des HERRN/ Denn die Co=
F322-022r,01 rinther giengen nit fein mit vmb/ Wenn ſie zuſammen kamen/ vnd des HER=
F322-022r,02 REN Nachtmal hielten/ waren ſie vnter jnen ſelbs zwiſpeltig/ wie oben ge=
F322-022r,03 meldet/ vnd namen jr eigen eſſen vnd trincken mit/ vnter die gemein. Da gieng es vngleich zu/ einer
lebte wol/ der ander vbel/ vnd ſolten dennoch zuletzt al=
F322-022r,04 le zugleich zum Nachtmal des HERRN gehen. Das will S. Paulus nicht haben. Oben hat er ſie
geſtraffet/ der zwiſpalt halb/ Hie befilhet er/ wenn ſie des HERRN Nachtmal eſſen woͤllen/ ſollen ſie jr eſſen daheim
laſſen/ vnnd kein gefreſ z in der gemein anrichten. Jch habe es von dem Herrn empfangen/ das ich euch gegeben hab/ ć.
Hie ſagt er/ wie der HERR ſein Abendmal eingeſetzt/ gehalten vnd be=
F322-022r,05 folhen hat. Jch/ ſpricht er/ habe es von dem HERREN ſo empfangen/ vnnd euch gegeben. Woher
hat es aber der Bapſt empfangen/ daſ z er das Sacra=
F322-022r,06 ment anders reichet denn S. Paulus? On zweiffel/ wie anders mehr/ allein vom Teufel/ der hats jn
geheiſſen/ daſ z er des HERRN Chriſti Teſtament vnd letzten willen endern/ vnd ſolches Sacrament zerreiſſen ſoll. Hier
mercke mit fleiſ z diſe ſpruͤch wider Zwingel/ vnnd die Sacrament=
F322-022r,07 ſchwermer/ ſo inn dem jrrthumb beharren/ Jm Nachtmal ſey nicht der Leib vnnd das Blut Chriſti/
ſonder allein Brod vnd Wein. Denn wo das waar were/ warumb wolte Paulus ſprechen: Welcher vnwirdig von diſem brod
jſſet/ vnd von diſem Kelch trincket/ der iſt ſchuldig an dem Leib vnnd Blut des HERRN. Item/ Welcher vnwirdig jſſet
vnd trincket/ der jſſet vnd trin=
F322-022r,08 cket jm ſelber das gericht/ damit/ daſ z er nit vnterſcheidet den Leib des HER=
F322-022r,09 REN. Das ſind je klare ſpruͤch/ daſ z der Leib vnd das blut Chriſti nit ſchlecht Brod vnnd Wein im

Abendmal ſey. Wer vber diſ z anders ſich leſt bereden/ der gebe niemand ſchuld denn jm ſelbs/ vnnd ſeinem fuͤrwitz.
Denn Chriſtus vnnd ſeine Apoſtel haben vns gnugſam gewarnet/ weil ſie beide ſo deutlich vnd klar dauon geredt haben.
Denn ſo offt jr von diſem Brod eſſet/ vnd von diſem Kelch trincket/ ć. Hie leret S. Paulus wie man das Abendmal recht
brauchen ſoll/ nem=
F322-022r,10 lich/ daſ z man des HERRN tod dabey ſoll verkuͤndigen/ das iſt/ man ſoll be=
F322-022r,11 trachten/ daſ z Chriſtus ſeinen Leib fuͤr vns gegeben/ vnnd ſein Blut fuͤr vns vergoſſen habe/ zur
vergebung der ſuͤnden/ vnd ſich alſo durch den tod Chri=
F322-022r,12 ſti/ wider die ſuͤnde vnd den tod troͤſten. Auſ z dem folget/ daſ z wir des Baͤpſtiſchen Pfaffenopffers/
der Meſſe/ fuͤr vnſere ſuͤnde gar nichts bedoͤrffen. Denn Chriſtus hat ſeinen Leib vnnd Blut dafuͤr geopffert/ vnd ligt an
dem/ daſ z wirs mit rechtem glauben anne=
F322-022r,13 men/ vnd vns des troͤſten. Das heiſt denn auch recht ſich pruͤfen/ daſ z du dein hertz erforſcheſt/ Ob
du auch gern von deinen ſuͤnden wolteſt ledig vnd loſ z ſein/ vnd ob du ein ge=
F322-022r,14 wiſe zuuerſicht habeſt/ daſ z Chriſtus fuͤr deine ſuͤnde geſtorben ſey/ vnd beza=
F322-022r,15 let hab. Wo du ſolches befindeſt/ vnd in rechtem glauben diſ z Abendmal ge=
F322-022r,16 neuſſeſt( das iſt/ du glaubeſt Chriſti Leib vnd Blut/ ſey fuͤr deine ſuͤnd hin=
F322-022r,17 gegeben vnd vergoſſen/ vnd werde dir jetzund mit Brod vnd Wein darge=
F322-022r,18 reichet/ das du ja kein vrſach habeſt zu zweiffeln/ es ſey ſolcher Leib vnd Blut Chriſti dein eigen/
vnd gehoͤre dich an/ daſ z du es zum ewigen leben genieſſen ſolt) ſo empfeheſt du es wirdig vnnd ſeligklich. Weil aber diſ z
Abendmal zu vergebung vnſer ſuͤnden/ alſo von dem HERRN Chriſto eingeſetzet iſt/ So muſ z folgen/ daſ z wir vns fuͤr
ſuͤnden huͤtten/ vnd in denſelbigen nicht fortfa=
F322-022r,19 ren/ ſonder vnſer leben beſſern ſollen. Darumb ſind auch ſo vil ſchwachen vnd krancken vnter euch/
ć. Die Corinther ſchicken ſich nicht alſo zu diſem Abendmal/ ſondern hiel=
F322-022r,20 tens fuͤr ein ſchlechte euſſerliche Ceremonien/ Wie heutiges tags die Schwermer thun/ ſo mehr bey
diſem Sacrament nit wiſſen noch glauben/ denn daſ z es ſchlecht Brod vnd Wein ſey/ Darumb wer keine ſonder andacht
dabey. Solchs ſagt Sanct Paulus/ habe Gott geſtraffet an jhnen/ durch vil kranckheit vnnd ander vngluͤck. Darumb
vermanet er/ ſie ſollen ſich beſ=
F322-022r,21 ſern/ vnd ſelbs ſich richten/ ſo doͤrffe es vnſer HERR Gott nit thun/ der ſolche ſuͤnde ſtraffet/ vnd
dadurch zur buſſe treibet/ ſonſt beſſerten wir vns nim̄er=
F322-022r,22 mehr/ vnd wuͤrden verdampt. Jn ſonderheit aber mercke diſen Spruch: Wenn wir gerichtet werden/
ſo werden wir von dem HERRN gezuͤchtiget/ auff daſ z wir nit ſampt den welt verdampt werden. Denn hie ſehen wir/
daſ z es Gott mit den Chriſten nicht boͤſ z meinet/ wenn er jhnen Creutz vnd vngluͤck zuſchickt/ Es geſchicht jnen zum
beſten. CAP. XII. Von den Geiſtlichen gaben aber/ will ich euch/ lieben Bruͤder/ ć. DEr achte punct oder Artickel/ iſt
ein ſchoͤne vermanung/ daſ z die Chri=
F322-022r,23 ſten jrer gaben ſich nicht vberheben/ noch andere dadurch verachten/ ſondern andern damit dienen
ſollen. Denn darumb hat ſie Gott nicht einem allein alle/ ſonder einem jeglichen ſeinem ſondern theil gegeben/ daſ z
jmmer ſich einer zum andern halten/ andern damit dienen/ vnnd widerumb der anderen dienſt mit danckbarkeit annemen
ſoll. Solche vermanung hebt S. Paulus ſehr fein an: Jr ſeyd Heyden ge=
F322-022r,24 weſt/ ſpricht er/ vnd zu den ſtummen goͤtzen hingangen/ wie jr gefuͤrt wurdet/ Aber nun verflucht jr
die Goͤtzen/ vnd heiſſet Jeſum einen HERRN. Das iſt die rechte/ groͤſte/ vnd hoͤchſte gabe des heiligen Geiſtes/ der ſolt
jr euch am hoͤchſten frewen. Andere gaben/ ſie ſeyen wie ſie woͤllen/ ſind alle geringer/ vnd nit euch gegeben fuͤr ewer
Perſon/ daſ z hr ſie zu ewerem lob oder rhum brauchen/ Sonder daſ z jr andern damit dienen ſolt. Denn gleich wie am leib
vil glieder ſind/ vnd jmmer eins dem andern nutz gibt/ vnnd den andern glie=
F322-022r,25 dern dienet/ Alſo gibt der heilige Geiſt vil vnd mancherley vnterſchiedne ga=
F322-022r,26 ben auſ z/ daſ z jmmer einer dem andern dienen ſoll/ nicht daſ z einer den andern damit trucken/ vnd
ſich herfuͤr thun ſoll. CAP. CIII. Wenn ich mit Menſchen vnd Engeln zungen redete/ ć. JSt ein ſehr noͤtige lehre/ daſ z
die Chriſten jrer gaben ſich nicht vberhe=
F322-022r,27 ben/ ſonder ſie zur liebe des nechſten brauchen ſollen. Denn an der liebe/ ſpricht er/ iſts alles
gelegen/ gleich wie der HERR Chriſtus im Euan=
F322-022r,28 gelio die liebe auch rhuͤmet/ da er ſagt: Das ander gebot iſt dem erſten gleich: Du ſolt deinen
nechſten lieben/ wie dich ſelbs. Diſes Capitel fuͤren die Papiſten wider die lere vom glauben/ Aber S. Paulus gehet hier
allein damit vmb/ weil an der liebe ſo hoch gelegen ſey/ daſ z neimand ſeiner gaben/ zu eigem rhum/ vnd wider die liebe
ſoll brauchen. Wie man aber zu vergebung der ſuͤnden komme/ leret er hie nit/ Denn das muͤſſen wir ſchlieffen/ wenns
muͤglich were/ daſ z ein menſch koͤndte die volkommene liebe haben/ vnd hette vergebung der ſuͤnden nicht/ die wir allein
durch den glauben erlangen/ ſo wuͤrde jn die liebe gar nichts helffen. Es preyſet aber S. Paulus die liebe dreyerley weiſe.1.
Daſ z die hoͤchſten gaben/ wo die liebe nit dabey iſt/ nichts nuͤtzen/ ſonder zu verderbnuſ z denen gereichen/ die jr nicht
nach der liebe brauchen.2. Daſ z die liebe alle gebot Gottes erfuͤlle/ ſo vnſern nechſten belangen.3. Daſ z die liebe inn
ewigkeit bleiben werde/ da andere gaben/ als glauben/ hoffnung/ weiſſagung/ ć. hie auffhoͤren. Darumb vermanet er ſeine
Corin=

F322-022r,29 ther/ vnd ſaget: Laſt euch ewer gaben nicht ſo wolgefallen/ ſehet zu/ daſ z jr die liebe dabey habt.
Denn vnſer wiſſen iſt ſtuͤckwerck/ ć. S. Paulus hat geſagt/ das erkendtnuſ z werde auch auffhoͤren. Wie er a=
F322-022r,30 ber ſolchs woͤlle verſtanden haben/ leget er hie ſelbs auſ z/ vnd ſagt: Vnſer er=
F322-022r,31 kendtnuſ z/ daſ z wir Gott hie erkennen/ iſt ein klein gerin erkentnuſ z/ eben wie eines kindes
gedancken vnd anſchlege/ ein ſchlecht ding ſind/ gegen eines alten/ erfarnen Manns anſchlegen. Solch geringes
erkentnuſ z wird auffhoͤren/ vnd volgen ein voͤllige erkendtnuſ z Gottes/ vnd wird ſolch erkendtnuſ z das ewige leben
ſein. CAP. XIIII. Strebet nach der liebe/ Fleiſſiget euch der Geiſtlichen gaben/ ć. HJe nimbt nun S. Paulus die gaben
ſonderlich fuͤr/ der die Corinther ſich vberhuben/ vnd hoffart damit trieben/ vnd leret/ wie ſie derſelben zur beſſerung des
nechſten/ vnd der liebe brauchen ſollen. Der Griechen art iſt on das geweſen/ daſ z ſie ſich ſehr auffs ſtudium vnd kunſt
haben begeben/ mehr denn kein ander volck/ Darumb ſie auch ſo viel treflicher gelerter leute haben gehabt. Als nun
etliche mit dem glauben/ auch ſolche gaben des heiligen Geiſtes empfangen hatten/ daſ z ſie bald viel vnbe=
F322-022r,32 kandte Sprachen verſtehen/ vnd reden kondten/ gefiel jnen ſolches wol/ vnd trieben hoffart damit.
Das will S. Paulus hie gewehret haben/ vnd ſagt: Es ſey ein groſſe gabe/ mit zungen reden/ Aber das ſey ein groͤſſere gabe/
die ſchrifft auſ zlegen/ daſ z auch andere dadurch gebeſſert werden. Will alſo das zungenreden in der Kirchen verbotten
haben/ wo nicht die auſ zlegung dabey iſt/ Wie doch der Bapſt ſolchen grewel/ auch in die Kirchen bracht/ vnd vn=
F322-022r,33 bekandte Sprach drinn gebrauchet hat/ es iſt aber vnrecht. Niemand kan ſich beſſern/ ſo es doch
alles zur beſſerung ſoll angerichtet werden. Die auſ zlegung aber theilet S. Paulus fein in vier ſtuͤck/ Denn alle leh=
F322-022r,34 re inn der Kirchen/ iſt entweder ein offenbarung/ daſ z man der Propheten ſchrifften auſ zlegt/ wie
ſie es gemeint haben. Oder leret das erkendtnuſ z/ das iſt/ vom glauben/ wie Gott vmb Chriſti willen genedig ſein/ vnd
ſuͤnde ver=
F322-022r,35 geben/ vnnd vns auſ z genaden woͤlle ſelig machen. Oder iſt ein weiſſagung/ wie es mit der Kirchen
gehen/ wie ſie verfolgung leiden/ vnnd dennoch troſt vnd hilffe finden werde. Solche weiſſagung findet ſich auch in der
auſ zlegung der Propheten/ wie S. Paulus oben ſagt/ daſ z der Kirchen vnter dem Geſetz alles widerfaren ſey zum fuͤrbilde/
vnd ſey geſchrieben vns zur warnung/ auff welche das ende der Welt kommen iſt. Oder iſt ein lehre/ wie man das euſ=
F322-022r,36 ſerliche leben ohn ergernuſ z fuͤren/ vnd ſich inn rechtem gehorſam gegen Gott uͤben ſol. Solcher
ſinn/ ſagt S. Paulus/ ſol allweg bey den zungen angezeigt werdem/ oder man ſoll gar nichts in der gemeine mit zungen
reden. Wenn du aber ſegneſt im Geiſt/ wie ſoll der/ ſo an ſtat deſ z Leyen ſteht/ ć. Solches iſt villeicht zugangen/ als wenn
wir nach dem Abendmal ein Collecten ſingen/ oder wie Gott durch Meſen dem Aaron vnd ſeinen Soͤ=
F322-022r,37 nen befalh/ daſ z ſie das volck ſegnen ſolten/ im vierdten buch Moſe/ Cap.6. Solchs/ ſagt S. Paulus/
ſoll nicht mit zungen/ ſonder inn einer bekandten Sprach geſchehen/ auff daſ z die gemeine verſtehe/ was es ſey/ vnd
koͤnne dar=
F322-022r,38 auff das Amen ſprechen. Hier ſehen wir widerumb/ wie der Bapſt ſo gar vn=
F322-022r,39 recht hat gethan/ daſ z er allen Gottesdienſt/ auch die Tauffe/ vnd das Abend=
F322-022r,40 mal/ ſampt allen oͤffentlichen gebeten/ hat allein in Lateiniſcher Sprache ge=
F322-022r,41 botten zu halten/ ſolchs hat er gethan/ den ſtul zu Rom damit zu erheben/ vnd zu ehren. Vnd
verdreuſt jn ſehr vbel/ daſ z wir die heilige Schrifft/ Gott lob/ gantz vnd gar inn Deutſcher ſprach haben/ vnd beſſer
denn er im Latein. Denn er merckt/ weil man von ſeinem falſchen Gottesdienſt nichts darinn findet/ daſ z er dadurch
geſchwecht wird/ vnd in abfall vnd verachtung kom̄/ Gott ſey ewig lob. Hie muſt du aber auch diſ z mercken/ das S.
Paulus im Geiſt reden heiſt/ wenn du etwas redeſt/ oder liſeſt in der ſprach/ die nit jederman/ ſondern dir allein bekandt
iſt. Aber mit der ſtim̄ reden/ heiſt er alſo reden/ das es andere leute auch koͤnnen verſtehen/ vnd ſich darauſ z beſſern/ da
man den ſinn vnd die meinung anzeigt. Lieben Bruͤder/ werdet nicht kinder an dem verſtendnuſ z/ ć. Das Iſt ein ſehr gut
Armument a͗ cauſa finali, auſ z dem28. cap. Eſai. Die zungen ſind dazu gegeben/ das jederman ſolch zeichen ſehen/ vnd
andere auch zum glauben dadurch ſollen gelockt werden. Darumb ſoll man ſie brauchen vnter den vnglaubigen/ ſie damit
zum erkentnuſ z Gotttes zu bringen. Aber vnter den glaubigen ſoll man die weiſſagung/ oder auſ zlegung brauchen. Wenn
nun die gantze gemeine zuſammen keme/ ć. Ein ander Argument. Wo man die zungen nit vnterſchiedlich braucht/ wie
ſichs gehoͤret/ ſo wird niemad gebeſſert/ auch die vnglaubigen nit/ Als wenn ich einem Walhen wolte Deutſch predigen.
Aber die weiſſagung beſ=
F322-022r,42 ſert allenthalb/ wo mans verſtehet/ glaubige vnd vnglaubige. Wie iſt jm denn nun/ lieben Bruͤder/
wenn jr/ ć. Hie ordnet S. Paulus/ wie ſie es halten ſollen/ nemlich das ſie das zun=
F322-022r,43 gen reden meſſigen/ vnnd allwege die weiſſagung oder auſ zlegung darneben fuͤren ſollen. Die ſelbe
weiſſagung ſoll der thun/ der die gnad/ den verſtand/ vnd beruff dazu hat/ die andern ſollen hoͤren vnd richten. Doch wo
der geiſt jemand etwas offenbaret/ ſoll man den ſelben auch hoͤren/ auff das ein ord=
F322-022r,44 nung gehalten werde/ vnd einer nach dem andern gehoͤrt werde. Solch ampt aber ſollen allein die
Menner haben/ die Weiber nicht/ Denn predigen gehoͤrt dem Mann zu/ als dem haubt vnnd Regenten. Dem Weib
gehoͤret es nicht zu/ welche ſoll dem Mann vnterthan ſein/ Gene.3. CAP. XV. Jch ermande aber euch/ lieben Bruͤder/
des Euangelij/ ć. DEr neundte punct/ von der aufferſtehung der todten. Denn diſer Ar=
F322-022v,01 tickel wolte den Griechen nicht wol eingehen/ als weiſen leute/ die mehr nit glauben wolten/ denn ſie
mit jrer vernunfft faſſen koͤndten. Wider ſolche/ ſpricht S. Paulus/ Diſ z ſey der fuͤrnembſten punct einer/ des Chriſtlichen

glaubens/ wer den laugne/ der habe der gantzen lehre gefehlet/ So ſey Chriſtus von vilen/ nach ſeinem tod geſehen
worden/ inn einem leiblichen leben/ Vnd ich Paulus ſelbst( ſpricht er) habe jn auch geſehen. Diſ z leſt nun S. Paulus den
grund zu ſolcher diſputation bleiben/ das Chriſtus ſey von todten aufferſtanden/ vnd ſchleuſt darauſ z weiter. So aber
Chriſtus gepredigt wird/ das er ſey von den todten/ ć. Summa/ So Chriſtus iſt aufferſtanden/ ſo muſ z je die aufferſtehung
nicht ein Fabel ſein. Widerumb aber wer die aufferſtehung fuͤr ein fabel helt/ der ſchilt vns vnd vnſer Euangelium als ein
Luͤgenpredig/ Sein glaube iſt vmbſonſt vnd nichts/ Er bleibt in ſeinen ſuͤnden/ Er muſ z verlorn werden/ vnnd glauben/
das alle die verloren ſind/ die inn ſolchem glauben verſchieden ſind. Denn was ſoll doch/ ſpricht er/ vnſer glaube/ wenn
vnſer aufferſtehung nichts iſt? Denn hie auff erden/ vnd fuͤr der Welt genieſſen wir vnſers glau=
F322-022v,02 bens nichts/ ſonder vil mehr muͤſſen wirs entgelten. Solche ſtuͤck alle ſind grewlich zu hoͤren.
Darumb laſt euch die aufferſtehung nicht auſ z dem ſinn reden/ ſonder glaubet ſie feſt. Nun aber iſt Chriſtus aufferſtanden
von den todten/ ć. Auſ z dem vorigen Argument ſpinnet S. Paulus ein anders/ vnnd ſagt: weyl es denn gewiſ z iſt/ das
Chriſtus iſt von den todten aufferſtanden/ So muſ z folgen/ das die/ ſo an jn glauben/ auch muͤſſen aufferſtehen. Denn
das wird ſich nit reimen/ weyl Adam ein vrſach mit ſeiner ſuͤnde iſt/ das wir alle ſterben/ Das nicht Chriſtus auch durch
ſein leben vnnd gerechtigkeit/ die er=
F322-022v,03 halten ſolt/ ſo an jn glauben. Wenn er das reich Gott/ vnd dem Vatter vberantworten wird/ ć. Das
iſt auff das einfeltigeſt alſo zuuerſtehen: Wenn Chriſtus alle ſeine Feinde/ den Teufel/ den tod/ die ſuͤnde/ die Gottloſen/
vnnd vnglaubigen/ zun fuͤſſen geleget hat/ vnnd ſeine glaubigen von todten aufferwecket/ Als denn hat er ſein ampt auſ z
gericht/ vnd wird ferner nichts folgen/ denn das Got=
F322-022v,04 tes reich in ewigkeit wird ſein. Da wird Chriſtus ferner nichts mehr haben auſ zzurichten. Er muſ z
aber herrſchen/ biſ z er alle ſeine Feinde vnter ſeine/ ć. Das dritte Argument auſ z dem110. Pſalm/ der heilig Geiſt
weiſſaget: Chriſtus ſoll alle ſeine feind vnter die fuͤſſe legen/ das iſt/ Jn vberwinden/ vnd jm ſeine gewalt nemen. Das
wird denn geſchehen/ wenn er die/ ſo an jn glauben/ aufferwecket zum ewigen leben. Als denn wird auch der Son ſelbs
vnterthan ſein/ dein/ der jm alles vnterthan/ ć. Das iſt/ Chriſtus warer Gott vnnd Menſch/ wird kein ampt mehr ha=
F322-022v,05 ben/ wie er vorgehabt hat/ nach Adams fall/ vmb vnſert willen/ Sondern wird in der Goͤttlichen
maieſtet ſein/ wie von anfang. Da iſt die vnterſcheid/ Ob wol Gott Vatter/ Gott ſon/ vnd Gott heiliger Geiſt/ nur ein
einiger/ ewiger Gott iſt/ daſ z dennoch der Son vom Vatter/ vnd nicht der Vatter vom Son geborn iſt. Das meinet S.
Paulus hie. Was machen ſonſt/ die ſich tauffen laſſen/ vber den todten/ ć. Solchs deutet Chryſtoſtomus fein/ das eben ſo
vil geſagt ſey: Baptiſſari pro mortuis, ſich fuͤr die todten tauffen laſſen/ als ſich tauffen laſſen auff die hoffnung/ das die
todten ſollen wider aufferſtehen/ baptiſſari pro expec tatio=
F322-022v,06 ne reſurrec tionis mortuorum. Sonſt helt man es dafuͤr/ man hab die Chri=
F322-022v,07 ſten getaufft/ auff den todtengrebern/ Damit anzuzeigen/ das die/ ſo getaufft ſind/ ob ſie ſchon
ſterben/ doch wider aufferſtehen werden. Diſ z iſt das vierdte Argument. Vnd was ſtehen wir alle ſtund in der fahr/ bey
vnſerm rhum/ ć. Wir Chriſten muͤſſen vnſers glaubens in der Welt nur entgelten/ Dar=
F322-022v,08 umb muſ z die aufferſtehung der todten/ vnnd ein anders leben folgen/ da wird vnſers glaubens
genieſſen. Das iſt ein ſehr gut Argument. Moͤchte aber jemand ſagen: Wie werden die todten aufferſtehen? ć. Nachdem
S. Paulus gewaltiglich erhalten hat/ es muͤſſe die aufferſte=
F322-022v,09 hung der toden durch Chriſtum folgen/ feret er weiter/ vnd zeiget an/ wie ſol
F322-022v,10 che aufferſteung werde zugehen/ vnd weiſet etliche exempel in der Creatur. Der ſame muſ z zuuor
in der erden vermodern/ vnnd gleich verweſen/ ehe er frucht bringt/ Alſo wird es mit vnſern leiden auch gehen. Wenn
ſie geſtorben vnd verweſen ſind/ wird ſie Gott wider lebendig machen. Das du ſeeſt/ iſt ja nicht der leib/ der werden ſoll/
ſondern ein bloſ Z korn/ ć. Wir Chriſten glauben/ daſ z eben der leib mit fleiſch vnd blut werde auff=
F322-022v,11 erſtehen/ den wir jetzt an vns haben. Des haben wir hie ein ſtarck/ vnd gewiſ z zeugnuſ z auſ z S.
Paulo/ der da ſpricht: daſ z derſelb leib/ an jenem tage vn=
F322-022v,12 ſer rechter leib/ vnd doch anders werde ſein/ denn er jetzt iſt. Denn jetzt iſt er verweſ zlich/ dort
wird vnuerweſ zlich ſein. Jetzt iſt er ſchwach vnd ellend/ dort wird er ehrlich vnd herrlich ſein. Jetzt iſts ein natuͤrlicher
leib/ der eſſen/ trincken/ vnd ſchlaffen muſ z/ ć. Dazumal wird er ein geiſtlicher leib ſein/ der ſolcher natuͤrlicher werck
nicht mehr bedarff/ vnd dennoch ewig bleibet. Nicht iſt alles fleiſch einerley/ Sondern ein ander fleiſch iſt der menſchen/
ć. Hie zeigt S. Paulus an/ wie vnter den Heiligen ein vnterſcheid inn je=
F322-022v,13 nem leben werde ſein/ nach dem hie auff erden auch ein vnterſcheid der em=
F322-022v,14 pter vnnd werck iſt. Aber ſolche vnterſcheid wird keinen neid noch haſ z ma=
F322-022v,15 chen/ Denn er hat oben geſagt: Gott werde alles in allen ſein. Hat man einen natuͤrlichen leib/ ſo
hat man auch einen geiſt=
F322-022v,16 lichen leib/ ć. Hiemit will S. Paulus nichts anders/ denn daſ z wir zuuor ſterben muͤſ=
F322-022v,17 ſen/ ehe wir zu ſolcher herrlichkeit kommen/ Wie er ſich ſelbs erkleret: Fleiſch vnd blut koͤnnen das
reich Gottes nicht ererben. Will alſO den Chriſten da=
F322-022v,18 mit den tod leicht vnd ſuͤſ z machen. Sihe/ Jch ſage euch ein geheimnuſ z: Wir werden nit alle/ ć.
Weil S. Paulus geſagt hat/ es muͤſſe zuuor geſtorben ſein/ ehe wir zum ewigen leben aufferſtehn/ Setzt er hie ein ſonders
ſtuͤcklein hinzu/ vnd ſagt: Vil Chriſten werden den Juͤngſten tag erleben/ die werden nit leiblich ſter=

F322-022v,19 ben/ ſondern in einem augenblick ploͤtzlich verendert werden/ wenn die Po=
F322-022v,20 ſaune/ oder ſtim̄ Gottes klingen/ vnnd die todten aufferwecken wird. Wie aber ſolche enderung
werde zugehen/ koͤnnen wir mit der vernunfft nit be=
F322-022v,21 greiffen/ noch faſſen/ begerens auch nicht zu wiſſen. Wir richten vns nach Gottes wort/ das ſagt alſo:
Chriſtus werd vnſern nichtigen leib verkleren/ daſ z er ehnlich werde ſeinem verklerten leib/ nach der wirckung/ damit er
kan auch alle ding jm vnterthenig machen/ Philip.3. Wenn aber diſ z verweſ zlich wird anziehen das vnuerweſ zliche/ ć. Hie
beſchleuſt S. Paulus/ vnnd ſagt: Das von der aufferſtehung der todten/ Eſaias am25. vnd andere Propheten anderſ zwo
mehr weiſ zgeſaget haben/ daſ z der tod durch Chriſtum vberwunden/ die ſuͤnde getilget/ vnnd das Geſetze ſoll auffgehaben
werden. Solchen ſieg/ ſpricht er/ hat vns Gott allein durch Chriſtum gegeben. Darumb haben wir jhn hie auff Erden im
wort vnd glauben. Aber in jenem leben/ werden wir jn im werck/ vnd in der that haben. CAP. XVI. Von der ſtewre aber/
die den Heiligen geſchicht/ ć. HJe ſihet man/ daſ z S. Paulus geordnet hat/ wenn die Chriſten am Son=
F322-022v,22 tag oder Sabbath zuſam̄en kommen ſind/ daſ z da ein jeder/ ſeinem ver=
F322-022v,23 moͤgen nach/ hat ſollen ſtewr geben/ die armen Chriſten zu Jeruſalem/ ſo dazumal thewrung vnd
verfolgung litten/ damit zu vnterhalten. Wachet/ ſtehet im glauben/ ſeyd Maͤnnlich/ vnd ſeyd ſtarck/ ć. Das ſind drey
feine woͤrtliein: Wachen gehet dahin/ daſ z man nicht ſicher ſey. Jm glauben ſtehen/ heiſt ſich ans wort halten. Maͤnnlich
vnd ſtarck ſein/ heiſt ſich fuͤrd dem Creutz/ verfolgung/ vnnd anderm vngluͤck nicht entſetzen. Daſ z alſo Sanct Paulus
die hoͤchſten vier Chriſtlichen tugend zuſammen faſſet/ Gott foͤrchten/ glaubig vnd gedultig ſein/ vnd den nechſten lieb
haben. Jn diſen ſtuͤcken ſtehet ein Chriſtlich leben. So jemand den Herrn Chriſtum nicht lieb hat/ der ſey ein Ana=
F322-022v,24 thema/ Maharam/ ć. Beide wort/ Anathema Griechiſch/ vnd Maharam Hebreiſch/ heiſſen zu
Teutſch der Bann/ daſ z die/ ſo Chriſtum Jeſum nicht lieb haben/ das iſt/ die jr vertrawen wider ſuͤnd vnd tod/ nicht auff
jn/ ſondern auff etwas anders ſe=
F322-022v,25 tzen/ ſollen verbannet/ vnd des todes ſein. Daſ z ich aber das woͤrtlein lieben/ hie fuͤr glauben
auſ zlege/ hat dieſe meinung: Chriſtum kan niemand lieb haben/ denn er erkenne jn fuͤr ſeinen Erloͤſer/ der fuͤr die ſuͤnde
am Creutz bezalet/ vnd durch ſein ſterben/ vom ewigen tod vns erloͤſet habe. Solchs heiſt an Chri=
F322-022v,26 ſtum glauben/ Wo aber ſolcher glaube iſt/ da folget auch ein hertzliche ernſte liebe/ daſ z man vmb
Chriſtus willen leidet/ vnnd duldet/ was vns zu leiden kan zuſtehen. Wo aber ſolcher glaub nicht iſt/ da wird man ſichˢ
fuͤr Chriſto foͤrchten/ vnnd fuͤr jm fliehen/ wie im Bapſtumb geſchehen/ da man andere fuͤrbit vnjd verdienſt geſuchet/
vnnd zu Chri=

